
Президентимизнинг 2023 йил 25 январ-
даги “Буюк шоир ва олим, машҳур давлат 
арбоби Заҳириддин Муҳаммад Бобур тавал-
лудининг 540 йиллигини кенг нишонлаш 
тўғрисида”ги қарори ижросини таъминлаш 
йўлида адабиётшуносликда қатор ишлар 
қилинди. Хусусан, “Халқаро Бобур платфор-
маси” яратилгани, “Бобур асарлари луғати” 
тузилиб, чоп қилингани, “Заҳириддин Му-
ҳаммад Бобур энциклопедияси”нинг учин-
чи нашри тайёрлангани, “Бобурнома”нинг 
итальян, немис, француз каби қатор хорижий 
тилларга қилинган янги таржималари ало-
ҳида аҳамиятга эга. Бобур ҳаёти, фаолияти, 
илмий ва ижодий меросини тарғиб қилишга 
бағишланган анжуманлар, адабий-маърифий 
кечалар ўтказилаётгани, бобуршуносликда 
кўплаб тадқиқотлар юзага келаётгани ҳам 
буюк шоир, қомусий олим, давлат арбоби ва 
моҳир саркардага бўлган чексиз эҳтиромнинг 
юксак самарасидир. 

Юртимизда Учинчи Ренессанс пойдево-
рига тамал тоши қўйилаётган бугунги кунда 
ёш авлодни улуғ аждодларимиз асарларида 
илгари сурилган умуминсоний қадриятлар 
руҳида тарбиялаш, уларни буюк боболари-
мизнинг ибратли ҳаёт йўли, жамиятнинг иж-
тимоий, сиёсий, маданий муҳитидаги фаол-
лиги, асрлар мобайнида барчамизга ўрнак 
бўлиб келаётган ўзига хос илғор анъаналари 
билан яқиндан таништириш ҳар қачонгидан-
да долзарб. Зеро, давлатимиз раҳбари таъкид-
лаганидек, янги Ўзбекистон орзуси, халқи-
мизнинг орзу-интилишлари Мирзо Улуғбек, 
Қозизода Румий, Али Қушчи, Давлатшоҳ 
Самарқандий, Алишер Навоий, Заҳириддин 
Муҳаммад Бобур каби Иккинчи Уйғониш 
даврининг буюк сиймоларини майдонга чи-
қарди, уларнинг асарлари ва фаолиятида ўз 
талқинини топган одил подшо, адолатли жа-
мият, комил инсон ғояларида намоён бўлади. 
Ўтмиш, бугун ва келажак ўртасида том маъ-

Давлат дастури билан танишар эканмиз, 
унда белгиланган вазифалар рўёби юртдош-
ларимиз учун қанчалик фаровонлик олиб 
келиши, қулайлик яратишини ўйлаб хурсанд 
бўламиз. Бир масъул раҳбар сифатида вази-
фаларнинг ўз вақтида ва сифатли бажари-
лиши, демакки, аҳолига янада фаровонлик 
улашиш борасида чуқур масъулият ҳис эта-
ман. Бошқа тарафдан эса бу қувонч, улкан 
ва шарафли вазифа яқин ўтмишдаги хотира-
ларни ёдга солади, ўтган йилларни сарҳисоб 
қилишга ундайди.

Биринчи хушхабар — қишки Осиё ўйинларида фигура-
ли учиш бўйича терма жамоамиз аъзолари Дмитрий Чиги-
рев ҳамда Екатерина Гейниш жуфтлиги 176,43 балл жамға-
риб, олтин медални қўлга киритди.

Бу натижа мамлакатимиз спорти тарихида сўнгги 26 
йилда илк бор эришилган олтин чўққи сифатида янги са-
ҳифа очди.

Иккинчи хушхабар — футбол бўйича Ўзбекистон ампу-
тантлар терма жамоаси Бангладешда ўтган Осиё чемпиона-
ти ғолибига айланди.

Улар финалда Индонезия терма жамоасини 6:0 ҳисоби-
да мағлуб қилди. Эътиборлиси, жамоамиз мусобақа даво-
мида мағлубиятга учрамади, 5 ўйинда 33 та гол уриб, атиги 
1 та гол ўтказиб юборди.

Учинчи хушхабар — Таиландда велоспорт ва пара ве-
лоспорт бўйича Осиё чемпионатида ёшларимиз умумжа-
моа ҳисобида 1-ўринни эгаллади. 

7-9 февраль кунлари бўлиб ўтган мазкур чемпионатда 
Ўзбекистон терма жамоаси жами 26 та — 12 олтин, 9 ку-
муш ва 5 бронза медални қўлга киритиб, 15 давлат ўртаси-
да умумжамоа ҳисобида биринчи ўринни забт этди.

Эслатиб ўтамиз, 2024 йили Қозоғистонда ўтказил-
ган Осиё чемпионатида ҳам пара велоспортчиларимиз  
19 та — 10 олтин, 3 кумуш ва 6 бронза медални қўлга кири-
тиб, биринчиликни эгаллаганди.

Президентимиз Шавкат Мирзиёев 2028 йилги Олимпия 
ва Паралимпия ўйинларига тайёргарликни кучайтириш, 

оммавий спортни янги босқичга олиб чиқиш масалала-
рига бағишланган видеоселектор йиғилишида тарихий 
 ғалабаларни қўлга киритган спортчиларимизни, уларнинг 
мураббийлари ва ота-оналарини юксак ютуқлар билан таб-
риклади.

Бу каби ютуқларга ўз-ўзидан эришилмайди, албатта. 
Ҳар қандай маррани забт этиш, ҳар бир ишда, спортда 
ғолиб бўлиш учун мустаҳкам замин ҳозирланиши керак. 
Ўтган йилларда Президентимизнинг Олимпия ва Паралим-
пия ўйинларига тайёргарлик кўриш, мамлакатда жисмоний 
тарбия ва спортни оммалаштириш, бу йўналишда моддий-
техник базани мустаҳкамлаш, спортчилар ва мураббий-
ларни рағбатлантиришга доир қатор фармон ва қарорлари 
мамлакатимиз ёшларининг катта спорт шоҳсупасига кўта-
рилишида муҳим асос бўлди. Биргина кейинги тўрт йил-
да бюджетдан спортга ажратилаётган маблағ 1,5 триллион 
сўмдан 3 триллион сўмга ошгани, мураббийларнинг ўртача 
маоши 2 баробар кўпайгани, 101 та йирик спорт объектла-
ри янгидан қурилгани, 67 таси реконструкция қилингани 
ҳам улкан ютуқларга замин ҳозирлади.

Олдинда эса спортчиларимизни “Лос-Анжелес — 2028” 
Олимпия ўйинлари кутиб турибди. Унда миллий терма жа-
моамиз кучли ўнталикка киришни мақсад қилган. 

Санжар ЭШМУРОДОВ,
“Янги Ўзбекистон” мухбири

Ҳар бир ота-она, ҳар бир миллатнинг нияти 
жисмоний ва маънавий баркамол авлодни тарбия-
лашдир. Бунга эса жисмоний тарбия ва спортсиз 
эришиб бўлмайди. Спорт соғлом халқ, соғлом ав-
лоднинг таянч устунидир.

Шу боис, давлатимиз томонидан бу соҳага кат-
та эътибор қаратилмоқда. Сўнгги тўрт йилда бюд-
жетдан спортга ажратилаётган маблағ 1,5 триллион 
сўмдан 3 триллион сўмга ошди. Мураббийларнинг 
ўртача маоши 2 баробар кўпайди. 101 та йирик 
спорт иншоотлари қурилди, 67 таси реконструкция 
қилинди. Спортчиларимизнинг Париж Олимпиа-
дасида эришган ютуқлари бу эътиборнинг ёрқин 
натижалари бўлди.

Энди 2028 йилда Лос-Анжелесда бўладиган 
Олимпия ўйинларида кучли ўнталикка кириш мақ-
сад қилинган. Бунинг учун тайёргарликни кучай-
тириш, спорт федерацияларини ривожлантириш 
зарур.

Йиғилишда бу масалалар 26 та спорт федера-
цияси ва ҳудудлар кесимида таҳлил қилинди.

Масалан, сўнгги Олимпия ўйинларида 48 та 
дастур бўлган енгил атлетика бўйича 5 та, 49 та сув 
спорти дастуридан 4 та лицензия олинган, холос. 
Қорақалпоғистон, Жиззах, Қашқадарё, Навоий, 
Наманган ва сирдарёлик спортчилар паст натижа 
кўрсатган.

Шу боис, иқтидорли ёшларни топиш, олимпия 
спорт турларига тайёрлаш, уларни ва мураббийлар-
ни рағбатлантириш бўйича янги тизим йўлга қўйи-
лиши белгиланди. Давлатимиз раҳбари бу борадаги 
қатор ташаббусларни илгари сурди.

Аввало, олимпия ва паралимпия ҳаракатини ри-
вожлантириш, селекция тизимини яхшилаш мақса-
дида Олимпия қўмитасининг ҳудудий бўлимлари 
ташкил этилади. Миллий Олимпия қўмитаси раиси 
Президент бўлганидек, ҳудудий бўлимларга вилоят 
ҳокимлари бошчилик қилади.

Улар ҳар бир федерация билан бирга Олимпия 
ўйинларига тайёргарлик даври бўйича стратегия 
ишлаб чиқади. Бунинг учун зарур шароит ва инф-
ратузилмага 300 миллиард сўм йўналтирилади.

Шунингдек, чет элдан илғор тажрибалар, грант-
лар жалб қилиш чоралари кўрилади. Спортчи ва 
мураббийлар хорижий спорт академияларида ўқи-
тилади. Олдинги Олимпия ва Паралимпия ўйинла-
ри натижасига қараб, спорт турлари устуворлиги 
бўйича 3 та тоифага ажратилади.

Ҳудудлардаги 310 та спорт мактаби миллий 
терма жамоаларнинг селекция базасига айланиши 
кераклиги таъкидланди. Уларда янги методика ва 
ёндашувлар жорий қилинади.

Олимпия спорт турларига мослаштирилган 56 та 
спорт мактаби миллий терма жамоаларга асосий за-
хира бўлади. Уларда ҳудуддан сараланган ёшлар ин-
дивидуал режа асосида мақсадли тайёрланади.

Шунингдек, йилига икки марта ҳудудларда 
олимпия спорт турлари бўйича “Янги Ўзбекистон 
Олимпия чўққилари” мусобақалар тизими йўлга 
қўйилади. Туман ва вилоят совриндорларини ҳо-
кимлар рағбатлантириб боради. Вилоят босқичи 
ғолиблари ҳар йили декабрда Олимпия шаҳарча-
сида ўтказиладиган “Президент Олимпиадаси”да 
иштирок этади.

Мусобақа ғолиблари уй, автомобиль каби қим-
матбаҳо совғалар билан тақдирланади. Биринчи 
ва иккинчи ўринни олган спортчилар Республика 
олимпия ва паралимпия марказига қабул қилина-
ди. Бунда 1-2-курс ўқувчиларига стипендия тўлаш 
йўлга қўйилади.

Президентимиз мусобақаларда юқори натижа 
кўрсатган спортчи ва терма жамоа устозлари қа-
торида спортчиларни етиштирган биринчи мураб-
бийларни ҳам рағбатлантириш зарурлигини таъ-
кидлади.

Йиғилишда параспорт имкониятларига алоҳида 
тўхталиб ўтилди.

Илгари бу тоифадаги ёшлар учун атиги 33 та 
мактабда спорт тўгараклари бўлган, бугун бундай 
мактаблар сони 235 тага етди. Параспорт билан 
мунтазам шуғулланувчилар 4 карра кўпайиб, 7 
мингдан ошди.

Энди Герцен номидаги Россия давлат педагоги-
ка университети билан ҳамкорликда ногиронлиги 
бўлган ёшларни спорт билан қамраб олиш, натижа-
дорлигини таъминлаш бўйича илмий методика ва 
стандартлар ишлаб чиқилади. Унинг Тошкентдаги 
филиалида адаптив спорт бўйича алоҳида факуль-
тет очилади.

Шунингдек, ҳудудлардаги 39 та спорт макта-
би параспорт турларига ихтисослашади. Бундай 
ёшларни, айниқса, ногиронлиги бўлган қизлар-
ни имкониятига қараб, бошқа соғлом спорт гу-
руҳларида ҳам шуғулланишига шароит яратила-
ди. Тренерларга малака сертификати бериш ва 
уларни қайта тайёрлаш тизими соддалаштири-
лади.

Параспорт турлари бўйича терма жамоаларни 
шакллантириш тартиби ҳам ўзгартирилади. Бундан 
буён ёшлар фақат мусобақа натижасига қараб эмас, 
балки спорт нормативларини бажаришига қараб 
ҳам терма жамоага қабул қилинади. Бунда ноги-
ронлиги бўлган спортчиларнинг кўрсаткичларини 
мониторинг қилиб борадиган алоҳида онлайн плат-
форма бўлади.

Мусобақа ва спорт йиғинлари ташкил қилишда 
олимпия ва паралимпия тизимига ўтилади. Яъни 
қаерда чемпионат бўлса, унга ёнма-ён параспорт 
мусобақаси ҳам ўтказилади, йиғинлар ҳам бирга-
ликда ташкил қилинади. Бу ҳақиқий инклюзив ти-
зимга айланади, ногиронлиги бор спортчилар учун 
ишонч ва рағбат бўлади.

Спорт соҳасида ҳам хусусий секторга кенг йўл 
очилиши қайд этилди. Энди хусусий спорт клуб-
ларининг ягона реестри юритилади, уларнинг 
фаолияти бўйича мезонлар яратилади. Қамров да-
ражасига қараб, клубларга бепул спорт жиҳозлари 
ажратилади. Хусусий мураббийларга ўзини ўзи 
банд қилиш ҳуқуқи берилади.

Муҳими, хусусий клублардаги ёшлар барча му-
собақаларда ўз номидан иштирок этиши мумкин 
бўлади ва натижасига қараб, терма жамоаларга қа-
бул қилинади.

Спортчиларни топиш, саралаш ва тайёрлаш 
жараёнига рақамлаштиришни кенг жорий қилиш, 
адолатни таъминлаб, қобилиятли ёшларни юзага 
чиқариш бўйича кўрсатмалар берилди.

Йиғилишда оммавий спортни ривожлантириш 
ва соғлом турмуш тарзини тарғиб қилиш масалала-
рига ҳам алоҳида эътибор қаратилди.

Ўтган йили мусобақаларда ёшлар қамрови 10 
миллионга етган. Лекин катта ёшдаги инсонлар-
нинг спортда иштироки кам.

Шу боис, энди маҳаллаларда оммавий жисмо-
ний фаоллик тадбирлари ўтказилади, бу бўйича 
рейтинг юритилади. Йил якуни билан энг фаол ои-
лаларга машқ жиҳози берилади, энг яхши маҳалла-
ларда спорт майдончалари қурилади.

Ўқувчиларни спортга кенг жалб этиш мақсадида 
ҳар бир мактабда яккакураш ва жамоавий олимпия 
спорт турлари бўйича тўгараклар очилади. Мак-
таблар ўртасида олимпия спорт турлари бўйича 
мусобақалар ташкил қилинади. Энг яхши натижа 
кўрсатган ўқувчилар селекция қилиниб, мактаблар 
эса керакли спорт инвентари билан таъминланади. 
Натижа кўрсатган жисмоний тарбия ўқитувчилари 
алоҳида рағбатлантирилади.

Юртимизда 700 мингдан зиёд талабалар борли-
ги қайд этилиб, улар ўртасида спортга ҳавасни ку-
чайтириш, қамровни ошириш муҳимлиги кўрсатиб 
ўтилди.

Аҳолини соғлом турмуш тарзига ўргатишда на-
фақат спорт, балки тўғри овқатланиш ҳам долзарб. 
Ўрганишларга кўра, аҳолимизнинг 44 фоизи жис-
моний фаол эмас, 36 фоизи тўғри овқатланиш қои-
даларига амал қилмайди. Бошоқли ва донли маҳсу-
лотлар, мева-сабзавотлар истеъмоли кам. Тез тайёр 
бўлувчи ва таркибида канцероген моддалар юқори 
бўлган маҳсулотлар савдоси кўпайган. Булар турли 
касалликлар ва эрта ўлимларга сабаб бўляпти.

Шу боис, “Соғлом инсон — соғлом миллат” 
ғояси умуммиллий ҳаракатга айлантирилиши таъ-
кидланди. Бунинг учун соғлом овқатланиш ва жис-
моний фаоллик тарғиботини ҳар бир оилага олиб 
кириш кераклиги айтилди.

Йиғилишда соҳа мутасаддилари, ҳокимлар ва 
спортчилар билан мулоқот бўлди.

 ЎзА 

Ўзбекистон Республикаси Президенти, Миллий Олимпия қўмитаси раиси 
Шавкат Мирзиёев бошчилигида 13 февраль куни олимпия ва паралимпия ҳаракати, 

ихтисослаштирилган ва оммавий спортни янги босқичга олиб чиқиш ҳамда аҳоли жисмоний 
фаоллигини ошириш чора-тадбирлари бўйича видеоселектор йиғилиши ўтказилди.

ОСИЁ БИРИНЧИЛИКЛАРИДАГИ 

ЮКСАК МАРРАЛАР: 

Хайрли мужданинг қаноти бор дейишади. Куни кеча юртимиз 
бўйлаб кетма-кет учта хушхабар тарқалди. 

Таµлил ва та³³осОРОЛГА ¯АЙТАЁТГАН  

²АЁТ  НАФАСИ
ҚАЛБЛАРИМИЗГА УМИД, ЭРТАНГИ КУНГА 
МУСТАҲКАМ ИШОНЧ ОЛИБ КИРМОҚДА

Шу кунларда аксарият 
юртдошларимиз, жумладан, 
қорақалпоғистонликлар 
диққат-эътибори “Ўзбекистон — 
2030” стратегиясини  
“Атроф-муҳитни асраш ва 
“яшил иқтисодиёт” йилида 
амалга оширишга оид давлат 
дастурига қаратилган. Бундай 
бўлиши табиий, албатта.  
Зеро, ушбу ҳужжатдан 2025 йил 
мобайнида мамлакатимизни 
ижтимоий-иқтисодий 
ривожлантириш, аҳоли 
фаровонлигини ошириш, 
экологик барқарорликка 
эришиш каби устувор мақсад  
ва йўналишларга доир  
муҳим вазифалар,  
кўрсаткичлар ўрин олган.

Заµириддин Муµаммад Бобур таваллудининг 542 йиллиги

Хушхабар

нода маънавий кўприк вазифасини бажаради-
ган Бобур Мирзо каби улуғ боболаримизнинг 
ҳаёт йўли, илмий-адабий меросини ўрганиш 
халқимиз, жумладан, келажагимиз бунёд-
корлари бўлган ёш авлодни унинг бетакрор 
шахсиятига, улкан ижодига янада яқинлаш-
тиради.

Заҳириддин Муҳаммад Бобур шахсияти, 
фаолияти, давлатчилик тараққиётида тутган 
беқиёс ўрнини чуқур ўрганиш мамлакатимизда 
Учинчи Ренессанс бунёдкори бўлган ёшларни 
метин иродали, маънан етук, мулоҳазакор ва 
кенг дунёқараш соҳиби қилиб улғайтиришда 
ғоят муҳим аҳамият касб этади. 

ЯНГИ  ªЗБЕКИСТОН  ОРЗУСИ  ВА  
Бобур Мирзо сабо³лари 

ТАРИХИЙ  FАЛАБАЛАР  БАРДАВОМ

Ну³таи назар

ОРОЛГА  АЙТАЁТГАН  АЁТ НАФАСИ
Ёшларни очиқ ва сифатли таълим билан 

қамраб олиш, ишга жойлаштириш ва бандли-
ги учун шарт-шароитлар яратиш, иқтидорли 
ва истеъдодлиларини қўллаб-қувватлаш, ҳу-
қуқий онг ва маданиятини юксалтиришга қа-
ратилган салмоқли ишлар қилинди. 

Хусусан, ўтган қисқа даврда ёшларга оид 
100 дан ортиқ қонун ҳужжати қабул қилиниб, 
изчил амалга оширилмоқда. Янги таҳрир-
даги Конституцияда ёш авлоднинг ҳуқуқ ва 
манфаатлари мустаҳкамлаб қўйилгани Ўзбе-
кистонда ёшларга эътиборни янги босқичга 
кўтариш имконини берди. 

Ёшлар билан ишлаш бўйича дунёда ўхша-
ши кам бўлган вертикал бошқарув тизими — 
ёшлар етакчилари орқали қанча-қанча йигит-
қизларни касб-ҳунарга ўқитиш, бандлигини 
таъминлаш, бўш вақтини мазмунли ўтказиш 
ва ижтимоий қўллаб-қувватлаш каби кўплаб 
масалалар қуйи бўғиннинг ўзида ҳал этил-
моқда.

“Ёшлар дафтари”, “Ёшлар баланси” плат-
формаси асосида қилинаётган кенг кўламли 
ишлар натижасини улар ўз кундалик ҳаёти-
да сезмоқда, ҳис этмоқда. Имконият ва за-
рур шарт-шароитлар, ўқиб-ўрганиши учун 
 кўрсатилаётган эътибор нафақат юртдошла-

римиз, балки дунё ҳамжамиятини ҳам ўзига 
жалб этмоқда. 

Янги Ўзбекистонда ёшлар сиёсати бора-
сида қилинаётган ишлар дунё миқёсида тан 
олинмоқда. Масалан, 2023 йили Ёшлар та-
раққиёти индексига кўра, Ўзбекистон ёшлар 
сиёсати соҳасида энг тез ривожланаётган 
мамлакатлардан бири ўлароқ эътироф этил-
ди. БМТ томонидан “Ёшлар стратегияси — 
2030”ни намунавий тарзда амалга ошириш 
бўйича танлаб олинган 10 та мамлакатдан 
бири ҳам айнан Ўзбекистондир.

Аёнки, ёшлари билимли, истеъдодли, ўзи-
нинг кучи ва салоҳиятига ишониб, доимо ол-
динга интилиб яшайдиган халқ ва давлатнинг 
истиқболи, албатта, ёруғ бўлади. Шу боис, 
уларни ана шундай эзгу фазилатлар соҳиби 
этиб тарбиялаш учун бор куч ва имкониятлар 
сафарбар этилмоқда.

2024 йилда ёшларни олий таълим би-
лан қамров даражаси сезиларли юқорила-
ди. Олий таълим муассасалари сони кескин 
ошди. Бу орқали йигит-қизларни олий таъ-
лим билан қамраб олиш даражаси 39 фоиздан 
кўтарилди.

Кейинги пайтларда олий таълим тизи-
мида ҳам дунёнинг илғор тажрибалари ва 
замонавий таълим стандартлари асосида 
туб ўзгаришлар бўлаётгани, меҳнат бозори 
талабларига мос келадиган мутахассислар 
тайёрлашга катта эътибор қаратилаётгани ўз 
самарасини бермоқда. 

Президентимизнинг “Ўзбекистон — 
2030” стратегиясини “Атроф-муҳитни ас-
раш ва “яшил иқтисодиёт” йилида амалга 
оширишга оид давлат дастури тўғрисида”ги 
фармони бу борадаги ишларни бутунлай янги 
босқичга олиб чиқиши шубҳасиз.

Ҳужжатда инсон салоҳиятини юксалти-
риш, таълим учун қулай муҳит яратиш иш-
ларини ташкил этиш мақсадида 2025/2026 
ўқув йилидан Марказий Осиё атроф-муҳит 
ва иқлим ўзгаришини ўрганиш университети 

Барқарор ривожланиш мақсадлари 
шаклланишининг бошланғич нуқтаси 1992 
йилда БМТ томонидан қабул қилинган 
“ХХI аср кун тартиби” дастурига бориб 
тақалади. Ушбу нуфузли халқаро ташкилот 
томонидан  2012 йилда ўтказилган саммит-
да (“RIO+20”), асоси “яшил иқтисодиёт” 
бўлган барқарор ривожланиш моделига 
ўтиш ҳамда декарбонизация, углеводород 
чиқиндиларини чеклаш, биосферани сақ-
лаш, кам углеродли энергия манбаларидан 
фойдаланиш ва ресурсларни тежаш, аҳоли 
турмуш даражаси ҳамда даромадини оши-
риш каби йўналишлар белгилаб олинди.

Қолаверса, БМТ томонидан 2015 йилда 
муҳим дастур қабул қилинган бўлиб, унга 
“Дунёмизни ўзгартириш: 2030 йилгача бўл-
ган даврда барқарор ривожланиш соҳасида-
ги кун тартиби” деб ном берилди. Ҳужжат-
да ижтимоий интеграция, иқтисодий ўсиш 
ва атроф-муҳитни муҳофаза қилиш каби 
барқарор ривожланишнинг учта жиҳати 
келтирилган.

Шундай қилиб, сўнгги йигирма йилда-
ги глобаллашув анъанавий жамиятни бар-
қарор ривожланиш тамойиллари асосида 
шаклланган жамиятга айлантирди. Глобал-
лашув иқтисодиётнинг “яшил” таркибий 
қисмига асосланган жадал илмий-техника-
вий тараққиётни таъминлаш йўналишлари-
ни белгилаб берди.

“Яшил иқтисодиёт” ресурслардан сама-
рали фойдаланиш, энергия манбаларини 
янгилаш, чиқиндини камайтириш ва та-
биий ресурсларни сақлаб қолиш асосига 
қурилган иқтисодий моделдир. Унинг энг 
афзал жиҳатларидан бири ишлаб чиқариш-
да “яшил” технологияларни кенг қўллаш 
орқали атроф-муҳитга салбий таъсирлар-
ни кескин камайтириш бўлса, иккинчиси, 
юқори даражада энергия тежамкорлигига 
эришиш.

Бугунга қадар Ўзбекистон атроф-муҳит-
ни муҳофаза қилиш соҳасидаги 11 та хал-
қаро конвенция, битим ва улар доирасидаги 
7 та кўп томонлама халқаро шартномага 
қўшилган. Жумладан, Париж битимини 

ратификация қилган томон сифатида 2030 
йилга бориб, иссиқхона гази солиштирма 
ташланмаларини 2010 йилдагига нисбатан 
10 фоиз қисқартириш бўйича мажбурият 
олган. Шундан келиб чиқиб, мамлакатимиз-
да “яшил” иқтисодий ўсишни рағбатланти-
риш, табиий ресурслардан оқилона фой-
даланиш, “яшил” инвестицияларни жалб 
қилиш, экологик инқирознинг салбий таъ-
сирини юмшатишга қаратилган ишлар из-
чиллик касб этмоқда. 

Иқлим ўзгариши туфайли юзага келаётган 
салбий ҳолатлар иқтисодий ўсишни таъмин-
лашда янада барқарор манбалар ва ёндашув-
лар заруратини юзага келтирди. Шу боис, 
2019-2030 йиллар даврида Ўзбекистон Рес-
публикасининг “яшил иқтисодиёт”га ўтиш 
стратегияси бўйича кўрилаётган чора-тад-
бирлар самарадорлигини ошириш мақсадида 
Президентимизнинг 2022 йил 2 декабрдаги 
қарори асосида 2030 йилгача Ўзбекистон 
Республикасида “яшил иқтисодиёт”га ўтиш 
ва “яшил” ўсишни таъминлаш дастури қа-
бул қилинди ҳамда унда қатор  стратегик 

ДАВЛАТ ДАСТУРИ: 
ЁШЛАРНИ ¯ªЛЛАБ-¯УВВАТЛАШ БОРАСИДА 

¯АНДАЙ ЯНГИЛИКЛАР КУТИЛМО¯ДА?
Беҳзод ТЎХТАМУРОДОВ,

Олий Мажлис Қонунчилик палатаси депутати 

Сўнгги йилларда юртимизда замонавий 
фикрлайдиган, профессионал тайёргарликка 

эга янги авлод кадрларини тайёрлаш, ҳуқуқ 
ва манфаатларини таъминлаш давлат 

сиёсатининг энг устувор йўналишларидан 
бирига айланди.

экология, атроф-муҳитни муҳофаза қилиш ва 
иқлим ўзгариши каби таълим йўналишлари 
ва мутахассисликлари бўйича етакчи олий 
таълим ташкилоти этиб белгиланди. 

Бу университетда “циркуляр иқтисодиёт” 
таълим йўналишида кадрлар тайёрлаш ама-
лиёти, Қорақалпоғистон Республикаси, ви-
лоятлар ва Тошкент шаҳрида унга бирикти-
риладиган “яшил техникумлар” фаолияти 
йўлга қўйилади. 

Олий таълимда грант ўринларини босқич-
ма-босқич ошириш ҳисобига аниқ ва табиий 
фанлар, муҳандислик-техника, хизматлар, 
тиббиёт каби соҳаларда давлат буюртмаси 25 
мингтага етказилади. 

Мазкур ҳужжатга мувофиқ, “Эл-юрт 
умиди” жамғармаси томонидан экология, ат-
роф-муҳитни муҳофаза қилиш ва иқлим ўз-
гариши таълим дастурлари асосида таълим 
олиш учун стипендия танловига 20 тагача 
квота ажратиб борилади. Республиканинг 
ҳар бир туманида (шаҳрида) босқичма-бос-
қич инклюзив таълим талабларига жавоб бе-
радиган камида биттадан умумтаълим мак-
таби фаолияти ташкил этилади. Буларнинг 
барчаси ёшларнинг сифатли таълим олиши 
ва имкониятларини тўлиқ рўёбга чиқаришга 
хизмат қилиши билан аҳамиятлидир. 

Давлатимиз раҳбарининг мазкур фармони 
билан тасдиқланган “Атроф-муҳитни асраш 
ва “яшил иқтисодиёт” йилида амалга оши-
ришга оид давлат дастурида ҳам ёшларни ҳар 
томонлама қўллаб-қувватлаш, таълим олиши 
ва касб-ҳунар эгаллаши учун зарур шароит-
лар, қулайликлар яратиш бўйича муҳим вази-
фалар ўрин олган. 

Масалан, бу йилга мўлжалланган дас-
турда “Камбағалликдан фаровонлик сари” 
дастури доирасида 3,5 минг камбағал оила 
 фарзандларини тайёрлаб, олий таълим таш-
килотларига белгиланган тартибда грант 

асосида қабул қилиниши ҳам акс этди. Бу 
шунча хонадонга бахт, қувонч, шодлик олиб 
киргани, минг-минглаб ёшларни фаоллик-
ка чорлагани рост. Зеро, бунинг натижасида 
анча йиллардан буён таълим олиш истаги-
да юрган, лекин шартнома асосида ўқишга 
қурби етмайдиган кўплаб йигит-қизларнинг 
орзу-истаклари рўёбга чиқади, улар ҳам тенг-
дошлари қатори билим олиш, юрт ривожига 
ўз ҳиссасини қўшиш имконига эга бўлади.

Давлат дастурида ёшлар, айниқса, кам 
таъминланган оилалар фарзандларини 
замонавий касбларга ўқитишни ривож-
лантириш, касб-ҳунарга ўқитиш, касбий 
кўникма ва малакаларини ошириш орқали 
бандлигини таъминлаш, юқори даромад 
топиш имкониятларини кенгайтиришга кў-
маклашиш вазифаси ўрин олган. Бу ҳам му-
ҳим аҳамиятга эга бўлиб, янги иш ўринла-
ри очиш ва аҳоли бандлигига кўмаклашиш, 
ёшларнинг бизнес билан шуғулланишига 
қўшимча имкониятлар яратиш орқали яхши 
даромад манбаи билан таъминлашга туртки 
беради. 

Халқ билан очиқ мулоқот қилиш, жой-
лардаги муаммоларга ижобий ечим топиш 
мақсадида ҳар ойнинг охирги ҳафтасида 
ҳудудларда сайловчилар билан учрашувлар 
ўтказамиз. Ёшлар, маҳалла фаоллари билан 
суҳбатлар жараёнида ўз бизнесини бошлаш, 
оиласи, маҳалласи ривожига ҳисса қўшиш 
ниятида юрган кўплаб йигит-қизлар билан 
гаплашамиз. Улар тадбиркорлик фаолиятини 
бошлаш учун янги ғоялар борлигини, лекин 
маблағ масаласида қийинчиликларга дуч ке-
лаётганини айтади. 

Давлат дастурида ана шундай ёшлари-
мизнинг мақсадларини рўёбга чиқариш учун 
муҳим вазифалар белгилаб қўйилгани эъти-
борга молик. Жумладан, ҳудудларда ишсиз 
ёшлар бандлигини таъминлаш дастурларини 
ишлаб чиқиш, ушбу дастурлар асосида улар-
га субсидия, кредит, ер ажратиш ҳамда бўш 
иш ўринларига жойлаштириш чоралари кў-
рилиши янги Ўзбекистонда ёшларга бўлган 
юксак эътиборнинг ёрқин намунаси, десак 
асло янглишмаймиз. 

Қандай соҳа бўлишидан қатъи назар, 
унинг истиқболи ва ривожланишини замо-
навий технологияларсиз тасаввур этиш жуда 
мушкул. Айниқса, ҳудудларда ўз фаолияти-
ни бошлаётган IТ парклар, ихтисослашти-
рилган мактаблар ҳамда ўқув марказлари 
аҳолининг турмуш тарзи ва фаровонлигини 
яхшилаш билан бирга у ердаги маҳаллий 
ривожланиш даражасига ҳам ижобий таъсир 
қилади. 

Шу нуқтаи назардан, ёшларнинг илмий 
ва ижодий салоҳиятини ошириши, интеллек-
туал билимини намоён қилиши, таҳлилий 
фикрлаши, иқтидори ва ижтимоий мослашу-
ви учун зарур шароитлар яратиш бўйича сал-
моқли ишлар амалга оширилаётир. Айниқса, 
ёшларнинг ахборот технологиялари, стартап 
ғоялар, компьютер саводхонлиги бўйича би-
лимини оширишга катта эътибор қаратил-
моқда. 

Бу бежиз эмас, албатта. Чунки ахборот 
технологиялари соҳаси бугунги кунда энг 
юқори талабга эга ва устувор йўналишлардан 
бири ҳисобланади. Стартаплардан тортиб, 
энг йирик компанияларгача яхши мутахас-
сисга эҳтиёж сезади. 

Ёшлар ўртасида соҳани янада оммалаш-
тириш, хизматлар экспортини кўпайтириш 
мақсадида “Бир миллион дастурчи” лойиҳа-
си доирасида ёшларни нуфузли халқаро ком-
паниялар талабларига мос дастурлар асосида 
тайёрлаш, шубҳасиз, Ўзбекистоннинг глобал 
ахборот технологиялари бозоридаги рақобат-
бардошлигини оширади.

Ўз навбатида, йигит-қизларни халқаро 
миқёсда тажриба орттиришга йўналтириш 
ва уларга халқаро платформаларда ўқиш 
имкониятларини яратиш, шунингдек, хиз-
матларни экспорт қилиш Ўзбекистоннинг 
иқтисодий салоҳиятини юксалтиради. Бу эса 
миллий  иқтисодиётнинг экспорт  салоҳиятини 

 кучайтириш билан бирга янги иш ўринлари 
яратишга туртки бўлади. 

Давлат дастурида ёшларнинг олий таъ-
лим билан қамрови даражасини ошириш, 
“Топ-500” таликка кирган хорижий универ-
ситетлар билан 12 та қўшма таълим дастури 
асосида кадрлар тайёрлашни йўлга қўйиш, 
республикадаги камида 1 та олий таълим 
муассасасини нуфузли халқаро рейтинглар-
нинг биринчи 1000 та ўриндаги олий таълим 
муассасалари рўйхатига киритиш ҳам бел-
гиланган.

Табиийки, талабаларни ётоқхона би-
лан таъминлаш ҳам долзарб масала. Ушбу 
дастурий ҳужжатда 2025 йилда давлат-ху-
сусий шериклик лойиҳалари, олий таълим 
муассасаларининг бюджетдан ташқари 
маблағлари ҳисобидан яратиладиган қў-
шимча ётоқ ўринлари сонини 8000 тага ет-
казиш мақсад қилинган. Бу, ўз навбатида, 
уларнинг сифатли таълим олишига, билим 
ва кўникмаларини ошириш ҳамда янгича 
фикрлайдиган кадрларни тайёрлашга замин 
яратади. 

Ўзбекистоннинг олий таълим ва илм-фан 
соҳасидаги ўзгаришлари нафақат таълим ти-
зимини, балки бутун жамиятни янги босқич-
га олиб чиқади. Инновацияларни қўллаб-қув-
ватлаш, ёшларни таълим билан таъминлаш ва 
миллий иқтисодиётни ривожлантириш учун 
амалга оширилаётган барча ташаббуслар ке-
лажакда самарасини беради. Демак, ҳар би-
римиз давлат дастурида белгиланган мақсад 
ва вазифалар ижросини сифатли ҳамда сама-
рали таъминлашда янада фаол ва ташаббус-
кор бўлишимиз лозим.

“ЯШИЛ  И¯ТИСОДИЁТ” 
БАР¯АРОР ВА А¯ЛЛИ ТАРА¯¯ИЁТ УЧУН

Жасурбек ОТАНИЁЗОВ,
иқтисодиёт фанлари доктори, 

профессор

Бугун “яшил иқтисодиёт”, “яшил” энергия, “яшил” 
технологиялар  оммалашиб,  уларни ривожлантириш  
кундалик юмушга айланиб бораётгани бежиз эмас.  
Чунки келгуси ҳаётимиз ана шу атамаларнинг 
амалий натижаларига, самарасига боғлиқ. Буни 

Президентимизнинг “Ўзбекистон — 2030” стратегиясини “Атроф-
муҳитни асраш ва “яшил иқтисодиёт” йилида амалга оширишга 
оид давлат дастури тўғрисида”ги фармонида белгиланган 
вазифалар ҳам яққол кўрсатиб турибди. Бир қарашда уларни 
бир йилга мўлжалланган юмушлар деб тушуниш мумкин, лекин 
бунинг ортидан кутилаётган натижалар келгуси фаолиятимизга, 
турмуш тарзимизга дахлдорлиги билан алоҳида ажралиб туради.

мақсадларга эришиш кўзда тутилди. Жум-
ладан, иссиқхона газларининг ялпи ички 
маҳсулот бирлигига нисбатан солиштирма 
ажратмаларини 2010 йилдаги даражадан 35 
фоиз қисқартириш, энергия самарадорлиги 
кўрсаткичини икки карра ошириш, қайта тик-
ланувчи энергия манбалари улушини электр 
энергиясини ишлаб чиқариш умумий ҳажми-
нинг 30 фоизидан кўпроққа етказиш, аҳоли 
ҳамда иқтисодиёт тармоқларини замонавий, 
арзон ва ишончли энергия билан таъминлаш 
вазифалари қўйилди. Бундан ташқари, қайта 
тикланувчи энергия манбаларини кенг жорий 
этиш билан ялпи ички маҳсулот бирлигига 
тўғри келадиган энергия сарфи ҳажмини 30 
фоиз камайтириш белгиланди. 

Шунингдек, “ақлли” қишлоқ хўжалиги 
тамойилларини жорий этиш, иқтисодиёт-
нинг барча тармоғида сувдан фойдаланиш 
самарадорлигини сезиларли даражада оши-
риш, томчилатиб суғориш технологиялари 
асосида етиштириладиган экинлар ҳосил-
дорлигини 20-40 фоизгача кўпайтириш чо-
ралари кўрсатилди. 

Бугун жаҳонда электр энергияси истеъ-
молида тежамкорликни ошириш, экологик 
тоза, қайта тикланувчи энергия манбала-
ридан фойдаланишга катта эътибор қара-
тилмоқда. Энергия истеъмоли тобора ортиб 
бораётган шароитда экспертлар вазиятни 
ўнглаш учун жаҳон иқтисодиётида “яшил” 
тараққиёт тамойилларини жорий этиш за-
рурлигини таъкидламоқда. Мазкур ёнда-
шув БМТ Барқарор ривожланиш мақсадла-
рида ҳам ўз ифодасини топган. 

Мамлакатимизда сўнгги саккиз йилда 
электр энергияси ишлаб чиқариш ҳажми 38 
фоиз ошиб, 81,5 миллиард киловатт-соатга 
етди. Хусусий секторга кенг йўл очилгани 
туфайли 11,2 гигаваттли қўшимча қувват 
яратилди. Натижада бу секторнинг генера-
циядаги улуши 24 фоизга, “яшил” энергия 
ҳиссаси эса 16 фоизга етди. Шу даврда аҳо-
ли даромади 1,6 баробар ўсган, янги турдаги 
маиший техникалардан фойдаланилаётгани 
сабабли хонадонларда электр истеъмоли 21 
миллиард киловатт-соатдан ошган. Бу 2016 
йилги кўрсаткичдан 2 баробар кўп.

2030 йилга бориб, мамлакатимиз аҳо-
лиси 41 миллионга етиши, иқтисодиёти-
миз эса 1,5 карра ўсиши кутиляпти. Шунга 
мутаносиб равишда саноатда 45 миллиард 
долларлик қўшилган қиймат яратиш, хиз-
матлар ҳажмини 3 баробар ошириш, йирик 
маълумотлар марказларини ишга тушириш 
кўзда тутилган. Бунинг учун, аввало, бар-
қарор электр таъминоти зарур. Ҳисоб-ки-
тобларга кўра, 2030 йилда 117 миллиард 
киловатт-соат, 2035 йилда эса 135 миллиард 
киловатт-соат, яъни ҳозиргидан 1,7 баробар 
кўп электр энергияси талаб этилади. 

Муҳим масалалардан яна бири электр 
энергияси таннархини пасайтириш бўлиб, 
буни ҳал этишнинг энг самарали йўли му-
қобил манбаларни кўпайтиришдир. Хо-
рижий экспертлар Ўзбекистонда “яшил” 
энергия имкониятлари кўплигини таъкид-
ламоқда. Шундан келиб чиқиб, мамлакати-
мизда 2030 йилга бориб, жами генерацияда 
“яшил” энергия улушини 50 фоиздан оши-
риш кўзда тутилган. 

Ҳозир 160 дан зиёд мамлакатда қайта 
тикланувчи энергия тизимини ривожлан-
тиришга қаратилган миллий стратегиялар 
қабул қилинган ва 2030 йилга қадар уму-
мий энергетика тизимида қайта тикланувчи 
энергетика салмоғини 50 фоизга етказиш 
белгиланган. Жаҳонда қайта тикланувчи 
энергетика йирик иш берувчи соҳага ай-
ланган. Бугун соҳада 7,7 миллион ишчи ва 
мутахассис меҳнат қилмоқда.

“Яшил”, яъни қайта тикланувчи энергия 
манбалари глобал иқлим ўзгариши ва эко-
логик муаммоларга қарши курашда муҳим 
аҳамият касб этмоқда. Қуёш, шамол, сув, 
шунингдек, геотермал ва биомасса каби 
қайта тикланувчи манбалар орқали ҳосил 

қилинадиган бундай энергия турлари та-
биий жараёнлар билан боғлиқ. Умуман, 
“яшил” энергиянинг асосий афзалликлари 
ифлослантирувчи чиқиндини камайтириш, 
табиий ресурсларни тежаш ва барқарор 
ривожланишга ҳисса қўшишда намоён бў-
лади.

Тадқиқотлардан маълум бўлишича, 
 Ўзбекистон углеводород энергияси — 
нефть, газ, кўмирдан фойдаланиш ҳисо-
бига ҳар йили ялпи ички маҳсулотнинг 
камида 4,5 фоизини йўқотмоқда. Қолавер-
са, мамлакатдаги энергия ишлаб чиқарув-
чи қувватларнинг салкам ярми эскирган. 
Уларни тиклаш ёки модернизация қилиш 
катта маблағ талаб қилади. Шу боис, жа-
ҳон тажрибасига асосан ҳам иқтисодий, 
ҳам экологик жиҳатдан самарали бўлган 
“яшил” энергетикага ўтиш истиқболли 
йўллардан биридир.

Яқин ўн йилда мамлакатимизда угле-
род сарфини кескин камайтириш, иқти-
содиётнинг барча тармоқларида экологик 
тоза ва ресурс тежамкор технологияларни 
жорий этиш, қайта тикланувчи, самарали 
энергия манбаларидан кенг фойдаланиш 
кўзда тутилган. Белгиланган устувор йў-
налишларга мос равишда сўнгги йиллар-
да мамлакатимизда “яшил” энергетика 
тизимини ривожлантириш бўйича катта 
қувватлар ишга туширилиб, ишлаб чиқа-
риш салоҳияти оширилди. Хусусан, ўтган 
йили “яшил” энергетика соҳасида муҳим 
натижаларга эришилди. Қуёш ва шамол 
энергиясидан 4,9 миллиард киловатт-
соат электр энергияси олинди. Бу эса 1,47 
миллиард куб метр табиий газни тежаш 
ва атмосферага 2 миллион 40 минг тонна 
зарарли газ чиқишини камайтириш имко-
нини берди. Ҳозир 2 миллиондан ортиқ 
хонадонни таъминлаш учун етарли дара-
жада қайта тикланадиган энергия ишлаб 
чиқилмоқда.

Мамлакатимизда “яшил иқтисодиёт”га 
ўтиш ғояси илгари сурилгани энергия ре-
сурслари истеъмолини диверсификациялаш 
ва қайта тикланувчи энергия манбаларидан 
фойдаланишни ривожлантириш, иқлим ўз-
гаришлари оқибатларини юмшатиб, табиий 
ресурслардан фойдаланиш самарадорлиги-
ни ошириш, табиий экотизимларни асраш, 
иқлим ўзгариши шароитида самарали ва 
экологик хавфсиз иқтисодиёт учун қулай 
муҳит яратмоқда. Охирги уч йилда жой-
ларда 3,5 гигаваттли 16 та йирик қуёш ва 
шамол электр станцияси ишга туширилди, 
35 та кичик ГЭС қурилди. Саноатда “яшил” 
энергия сертификати тизими жорий қилин-
ди. Қуёш панели ўрнатилган хонадонлар 
60 мингдан ошди. “Яшил макон” дастури 
доирасида дарахтлар экилиб, боғлар барпо 
этиляпти.

Умуман олганда, мамлакатимизда аҳо-
ли сони ва даромади кўпайиши шароитида 
энергия ресурсларига талаб ҳам ортади. 
“Яшил иқтисодиёт”нинг муҳим компонен-
ти қайта тикланувчи энергия манбаларини 
яратиш ва фойдаланишдир. Бу жиҳатдан 
Ўзбекистоннинг салоҳияти анча юқори. 
“Ўзбекистон — 2030” стратегиясини “Ат-
роф-муҳитни асраш ва “яшил иқтисодиёт” 
йилида амалга оширишга оид давлат дас-
тури тўғрисида”ги фармонда қайд этилган 
вазифалар ушбу йўналишдаги ишларни 
янада жадаллаштириб, кенгайтиришга хиз-
мат қилади.

Давлат дастурида ёшларнинг олий таълим билан 
қамрови даражасини ошириш, “Топ-500” таликка 
кирган хорижий университетлар билан 12 та қўшма 
таълим дастури асосида кадрлар тайёрлашни йўлга 
қўйиш, республикадаги камида 1 та олий таълим 
муассасасини нуфузли халқаро рейтингларнинг 
биринчи 1000 та ўриндаги олий таълим муассасалари 
рўйхатига киритиш ҳам белгиланган.

Ўтган йилларда эришилган муҳим ютуқ-
лар ҳақида фикр юритишдан аввал 2024 йил-
да қорақалпоғистонликлар ҳаётида муҳим из 
қолдирган, ҳудуд ижтимоий-иқтисодий риво-
жида ўзгаришларга замин яратган тарихий 
воқеликларга тўхталиб ўтсак, мақсадга муво-
фиқ бўлади, назаримда.

Нега айнан воқеа эмас, воқеликлар деяп-
миз? Чунки ўтган йилимиз йирик бунёд-
корлик ишларига бой ва самарали бўлди. 
Уларнинг ҳар бири аҳоли фаровонлигини 
ошириш, қулайлик яратиш, ҳудуд иқтисодиё-
ти барқарорлигини таъминлаш нуқтаи наза-
ридан катта аҳамиятга эга.

Масалан, Амударё устидан ўтувчи те-
мир йўл ва автомобиль йўли қўшма 
кўприги қурилиши лойиҳасини олайлик. 
Биргина мана шу қўшма кўприк қурилиб, 
фойдаланишга топширилиши ортидан қанча-
дан қанча хоразмлик ва қорақалпоғистонлик 
юртдошларимизнинг мушкули осон, узоғи 
яқин бўлди. Бинобарин, янги кўприк ҳисо-

бига йўлнинг ўтказувчанлик имконияти тўрт 
баробар ошди, кунига 12 мингта автомобиль 
ўтиши учун шароит яратилди. Асосийси, бу 
билан 48 минг йўловчининг ўртача икки соат-
дан вақтини тежаш, дарёдан хавфсиз ўтиши-
ни таъминлаш имкони пайдо бўлди.

Ваҳоланки, кўприк қурилишидан олдин 
амударёликлар автомобилда Нукусга бориш 
учун Урганч ва Беруний орқали юришга, 
пировардида қўшимча 180 километр йўл бо-
сишга мажбур эди. Агар мана шу қулайлик 
эвазига қарийб бир йил мобайнида тежалган 
вақт ва ёнилғини иқтисодий томондан ҳисоб-
китоб қилсангиз, бу кўприкнинг самарасини 
тасаввур қилиш қийин эмас. Инсон ҳаёти 
хавфсизлигини таъминлаш масаласини эса 
ҳеч қандай мезон билан ўлчаб бўлмайди. 
Зеро, у ўлчаб бўлмас даражада қадрли ва 
қимматлидир.

Темир йўл тўғрисида ҳам худди шундай 
фикр билдириш мумкин. Чунки у икки та-
рафга қараб 24 жуфт поездни ўтказиш им-
кониятига эга. Бошқача айтганда, бу орқали 
темир йўл масофаси 180 километрга, юк та-
шиш тезлиги эса 6 соатгача қисқарди. Ўз нав-
батида, ушбу қулайлик қатор иқтисодий са-
мараларни ҳам келтириб чиқаради. Масалан, 
маҳаллий юкларни ташиш ҳажмини йилига 2 
баробар ошириб, ташиш таннархини 2 баро-
бар камайтиради.

Таµлил ва та³³осОРОЛГА  ¯АЙТАЁТГАН  ²АЁТ  НАФАСИ
ҚАЛБЛАРИМИЗГА УМИД, ЭРТАНГИ КУНГА 
МУСТАҲКАМ ИШОНЧ ОЛИБ КИРМОҚДА

Фарҳод ЭРМАНОВ,
Қорақалпоғистон Республикаси
Вазирлар Кенгаши Раиси

Асосийси, 85 километрли темир йўлни 
бирлаштирган 423 метрли мазкур кўприкка-
ча, биринчи навбатда, “Шовот — Гурлан — 
Жумуртов — Қораўзак” темир йўли қуриб 
битказилди. Бу линия Хоразм темир йўлини 
Қорақалпоғистондан ўтувчи магистрал темир 
йўлга улади. Натижада боши берк линияга 
айланиб қолган Хоразм темир йўли учун кат-
та имкониятлар пайдо бўлди.

Умуман, бу кўприкнинг ижтимоий-иқти-
содий аҳамияти шу қадар қимматлики, уни 
бир сўз ёки рақам билан таърифлаш қийин. 
Зеро, Президентимиз айтганидек, “Биз бир-
галикда бунёд этган бу муҳташам кўп-
рик шунчаки навбатдаги инфратузилма 
иншооти эмас. Бу кўприк, аввало, ўзбек 
ва қорақалпоқ халқлари ўртасидаги мус-
таҳкам ишонч ва дўстлик, оғзибирлик ва 
ҳамкорлик кўпригидир. Бу йўл жаҳонга 
очилаётган Янги Ўзбекистон, Янги Қора-
қалпоғистоннинг тараққиёт ва фаровон-
лик йўлларидир”.

Иккинчи муҳим воқеа “Қўнғирот — Бей-
неу” автомобиль йўлининг янгидан қурилган 
240 километр қисми фойдаланишга топ-
ширилгани бўлди. Бу йўл мамлакатимизни 
Европа давлатлари билан боғлайдиган стра-
тегик автомагистралдир. Лекин узоқ йиллик 
қатновлар, Оролбўйининг кескин континен-
тал иқлими туфайли яроқсиз аҳволга келиб 
қолганди. Шу боис, 2021-2024 йилларда 323 
миллион долларлик лойиҳа эвазига таъмир-
талаб йўл замонавий қилиб қайта қурилди.

Нима учун муҳимлигига тўхталадиган 
бўлсак, қуйидаги фактлар фикримизни тас-
диқлайди.

Биринчидан, ушбу бунёдкорлик лойиҳа-
си эвазига мамлакатимиз ҳудудидан халқаро 
ташувлар масофасини минг километргача, 
транспорт харажатини эса 25 фоизгача ка-
майтиради.

Иккинчидан, бу йўл юртимизни Каспий 
денгизи ва Қора денгиз портлари орқали Ев-
ропа бозорлари билан ишончли боғлайдиган 
логистика тармоғига айланмоқда.

Учинчидан, янги йўл атрофида 200 дан 
зиёд савдо-сервис объекти ва саноат корхо-
наси қурилиши ҳисоб-китоб қилинган. На-
тижада яқин ва ўрта истиқболда етти мингта 
иш ўрни очилади. Шу тариқа Қорақалпоғис-
тонда транзит ва бошқа хизматлар қиймати 
йилига 200 миллион долларга ошиши учун 
мустаҳкам замин яратилади.

Тўртинчидан, ушбу магистрал ўтади-
ган Тўрткўл, Элликқалъа, Беруний, Нукус, 
Хўжайли, Шуманай, Қонликўл, Қораўзак ва 
Қўнғирот туманларида яшовчи 1 миллиондан 
зиёд одамнинг ҳаёти ўзгаради.

Аслини олганда, 2024 йилда Қорақалпо-
ғистон ижтимоий-иқтисодий ҳаётида шу каби 
айтишга арзигулик воқеалар, ютуқлар жуда 
кўп. Лекин уларнинг барчасига бирма-бир 
тўхталиб ўтиш имконсиз. Зеро, бир оз аввал 
айтиб ўтганимиз — биргина йўл қурилиши 
сабаб ҳаётида ижобий ўзгариш кутилаётган 
1 миллион юртдошимиз тақдирининг ўзи бир 
миллионта мавзу. Шу боис, мақоламиз авва-
лида қайд этганимиздек, ўтган йиллар сарҳи-
соби билан фикримизни давом эттирсак.

Халқимизда “Уйи борнинг ташвиши йўқ” 
деган ибратли гап бор. Серфарзанд халқмиз. 

Юртимиздаги деярли барча оила соҳиблари 
фарзандларини уй-жойли қилиш ташвиши 
билан яшайди. Шу боис, отахон-онахонлари-
миздан фарзандлари ҳақида сўралганида, бар-
часидан кўнгли хотиржамлигига ишора маъно-
сида “уйли-жойли бўлган” иборасини ишлатса 
керак.

Ҳақиқатан, фарзандлар камоли учун 
шахсий уй-жойнинг ўрни жуда муҳим. 
Ҳатто инсоннинг ҳаётидан рози бўлиб 
умргузаронлик қилишида асосий омиллар-

дан биридир. Одамларнинг уй-жой билан 
таъминланганлик даражасидан қониқиш 
ҳисси оилавий бахт-саодатга элтувчи асо-
сий омил саналишини олимлар ҳам таъ-
кидлайди.

Тўғри, мустақилликнинг дастлабки йилла-
ридан бошлаб турли соҳаларда ривожланиш 
бўлди. Лекин аҳолининг уй-жойга эҳтиёжини 
қаноатлантириш, шаҳар ва қишлоқларда кўп 
хонадонли уйлар қуриш масаласи неча йил-
лар эътибордан четда қолган бўлса, ота-она-
ларнинг ёш оилаларни уйли қилиш ташвиши 
шунча вақт ортиб бораверди.

Президентимизнинг 2016 йил 22 ноябр-
даги “2017-2020 йилларда шаҳарларда арзон 
кўп квартирали уйларни қуриш ва рекон-
струкция қилиш дастурини амалга ошириш 
чора-тадбирлари тўғрисида”ги қарорига би-
ноан, бутун мамлакатимиз, жумладан, Қо-
рақалпоғистоннинг шаҳар ва қишлоқларида 
ҳам кўп хонадонли уй-жойлар қуриш ишлари 
кенг кўламда бажарила бошлади. Албатта, 
ўша пайтда бу ишлар бошланиши бўлса ҳам 
инсонларнинг ҳаётдан розилиги ҳамда эртан-
ги кунга ишончини мустаҳкамлашга сезилар-
ли таъсир кўрсатди.

Ўтган йилларда халқимизнинг уй-жой ша-
роити тубдан яхшиланаётгани, шаҳар ва қиш-
лоқларимизда янги турар жойлар қуриш кў-
лами кенгайиб бораётганини барчамиз кўриб 
турибмиз. Қорақалпоғистон мисолида ола-
диган бўлсак, биргина 2024 йилда аҳолини 
уй-жой билан таъминлаш дастури доирасида 
ҳудудларда кўп хонадонли 71 та уй фойда-
ланишга топширилди. Қонликўл, Қораўзак, 
Кегейли ва Элликқалъа туманларидаги “Янги 
Ўзбекистон” массивларида 13 та, турар жой-
га талаб юқори бўлган бошқа ҳудудларда  
58 та уй қурилиб, 2734 оила шунча хонадонга 
жойлаштирилди. Мана шу хонадонларнинг 
ҳар бирига яшаш учун 4 киши кўчиб ўтган 
бўлса ҳам 10 мингдан ортиқ инсон бошпана 
ташвишидан халос бўлгани, албатта, бизни 
қувонтиради.

Бу биргина аҳолини уй-жойли қилиш дои-
расида бажарилган ишлардан мисол. Сўнгги 
икки йилда Президентимизнинг Қорақалпо-
ғистонда барча соҳаларни ривожлантириш 
ва аҳолининг турмуш шароитини яхшилаш-
га қаратилган 14 та фармони ва қарори ҳам-
да ҳукуматнинг 25 та қарори ва фармойиши 
қабул қилинди. Улар асосида ажратилаётган 
маблағлар ҳар қандай иқтисодчининг, қисқа 
муддатда бунёд этилаётган замонавий ин-
шоотлар эса ҳар бир юртдошимизнинг ақ-
лини шошираётгани ҳам бор гап. Сўзимиз 
қуруқ бўлмаслиги учун 2024 йилда бир неча 
соҳада қилинган ишлар ва эришилган нати-
жаларга тўхталиб ўтсак.

Қорақалпоғистон бўйича 3-7 ёшдаги қа-
рийб 151 минг бола бор. Шундан 83,2 фоизи 
мактабгача таълим ташкилотларига қамраб 
олинган. Яқин-яқингача бутун мамлакатда, 
айниқса, Қорақалпоғистонда боғчага қамров 
ҳолати жуда ёмон эди. Ҳатто ўзаро мулоқо-
тимизда боғча, мактабгача таълим тушунчаси 
йўқолаёзганди. Мана шундай шароитда ҳам 
давлат, ҳам давлат-хусусий шериклик асоси-
да кўплаб янги ва замонавий боғчалар очи-
либ, қамровнинг бу даражага олиб чиқили-
ши, асосийси, давлат дастурлари асосидаги 
ишлар тизимли давом эттирилиши чинакам 
тарихий воқеадир.

2023/2024 ўқув йилидан Қорақалпоғис-
тондаги 34 та мактабда янги баҳолаш тизи-
ми тажриба-синов тариқасида жорий этилди. 
Мактабларда иккита хорижий тилни ўқитиш 
ҳамда битта касбга ўргатиш ташаббуси бўйи-
ча 17 та мактабда 10-синфдан бошлаб иккита 
хорижий тил ва битта касбга ўргатиш тизими 
тажриба-синов тариқасида йўлга қўйилди. 
Кембриж ўқув дастурлари асосида Нукус 
шаҳридаги 46-мактабда 5-синфдан бошлаб 
20 ўқувчидан иборат 2 та синф очилди.

Мактабларда ўқитиш сифатини ошириш 
юзасидан бажарилаётган шу каби ишлар сама-

раси ўлароқ, ўтган ўқув йилида ўтказилган фан 
олимпиадасининг финал босқичида 48 ўқувчи-
миз иштирок этиб, 8 та совринли ўрин билан 
мамлакатимиз миқёсида 3-ўринни эгаллади.

Мактабгача ва мактаб таълими вазирлиги 
томонидан марказлаштирилган ҳолда 150 та 
замонавий компьютер билан жиҳозланган 
Ўқувчи ва ўқитувчиларнинг билим ва кўник-
маларини баҳолаш маркази ташкил этилди. 
Бу ҳам мактабларда таълим сифатини оши-

риш, замонавий методикаларни таълим жа-
раёнига қўллаш орқали ўқувчиларга ҳар то-
монлама пухта билим беришда катта аҳамият 
касб этади.

Сифатли тиббий хизмат ҳамма даврда ҳар 
қандай жамият учун муҳим. Айниқса, Орол 
фожиаси оқибатида юзага келган экологик 
муаммолар туфайли Қорақалпоғистон учун 
бу жиҳат жуда долзарб. Шу боис, ҳудудда 
аҳолини сифатли тиббий хизмат билан қам-
раб олиш, бу борада замон талабларига мос 
янги тиббиёт муассасаларини бунёд этиш, 
мавжудларини малакали кадрлар ва замо-
навий тиббий технологиялар билан жиҳоз-
лашга алоҳида эътибор қаратилмоқда. Бугун 
республикада 216 та давлатга тегишли ва 
352 та хусусий тиббиёт муассасаси фаолият 
юритмоқда.

Ҳудудларда яшовчи 40 ёшдан ошган 
қарийб 557,5 минг киши юрак-қон томир 
ва қандли диабет касалликларига қарши, 
17 мингга яқин ҳомиладор аёл перина-
тал скринингдан ўтказилди. Шунингдек, 
қандли диабет хасталиги билан рўйхатга 
олинган 52 мингдан ортиқ беморга тиб-
бий хизмат кўрсатилди.

Халқимиз, айниқса, ёшлар бахтли ва тур-
мушидан рози бўлиб яшаши учун доимий иш 
ўрнига эга бўлиши жуда муҳим. Қорақалпо-
ғистонда бу борада ҳам қатор амалий ишлар 
қилинмоқда. Жумладан, 2024 йилда 452 та 
маҳаллада ўтказилган хатлов орқали 447 минг 
йигит-қизнинг “Ёшлар баланси” шаклланти-
рилиб, индивидуал муаммоси, қизиқиши ва 
иқтидори ўрганилди.

Ёшлар бандлиги дастури асосида 5 минг 
гектар унумдор ер ёшларга ажратилиб, икки 
мавсумда 10,5 минг тонна маҳсулот етиш-
тирилди. Субсидия асосида 800 дан зиёд 
йигит-қизга меҳнат қуроллари тарқатилди. 
Шунингдек, оилавий тадбиркорликни ри-
вожлантириш мақсадида 12 мингга яқин 

ёшга 175,5 миллиард сўмлик имтиёзли кре-
дит ажратилиб, маҳалланинг ўзида бандлиги 
таъминланди. “Келажак касблари” лойиҳаси 
орқали 15 та хусусий ўқув маркази билан 
ҳамкорлик йўлга қўйилиб, қарийб 2000 ёш-
нинг 1,8 миллиард сўмлик ўқув харажати тў-
лаб берилди. “Ёшлар дафтари”га 15,5 мингга 
яқин йигит-қиз киритилиб, “маҳалла еттили-
ги” тавсияси билан 10 мингдан ортиғига 17,1 
миллиард сўмлик кўмак кўрсатилди.

Аҳоли бандлигини таъминлаш ҳамда ма-
ҳаллалардаги ижтимоий ёрдамга муҳтож-
ларга ҳар томонлама кўмаклашишда ҳоким 
ёрдамчиларининг ўрни муҳим бўлмоқда. 
Мана шулар кўмагида ижтимоий ходимлар 
томонидан камбағал оилалар билан ишлаш 
йўналиши бўйича сўровномалар якунланиб, 
янги платформага киритилишига эришилди. 
Камбағаллик реестрига киритилган 10 минг-
га яқин оила учун индивидуал режа ишлаб 
чиқилди. Ҳозир улар билан манзилли ишлар 
бажариляпти.

Ҳудудимизда ногиронлиги бўлган 68 минг-
га яқин шахс мавжуд. Уларнинг 1300 дан зиёди 
реабилитация марказида даволанди, 6300 дан 
ортиқ муҳтож шахсга протез-ортопедия маҳ-
сулотлари ва реабилитация қилишнинг техник 
воситаларига ваучер шакллантирилди.

Таъкидлаганимиздек, қурилиш ва бун-
ёдкорлик соҳасидаги ишлар кўлами жуда 
кенг. Ушбу йўналишдаги ишлар аҳолининг 
бандлигини таъминлаш, турмуш шароити 
яхшиланишига хизмат қилмоқда. Рақамлар-
га эътибор қаратсак, ўтган йили инвестиция, 
маҳаллалар инфратузилмасини ривожланти-
риш, аҳолини уй-жой билан таъминлаш ва 
бошқа давлат дастурлари доирасида 8 трил-
лион 553,2 миллиард сўмлик қурилиш ишла-
ри бажарилиб, олдинги йилга нисбатан 107,4 
фоиз ўсишга эришилди. Инвестиция дастури 
доирасида 152 та объектда 886 миллиард сўм-
лик қурилиш-таъмирлаш ишлари бажарилди 
ва 118 та объект фойдаланишга топширилди. 

Маҳаллалар инфратузилмасини ривож-
лантириш дастурига мувофиқ, 130 та маҳал-
лага ажратилган 88 миллиард сўм ҳисобидан 
129 та объектда қурилиш ишлари бажарилиб, 
128 та иншоот фойдаланишга тайёр ҳолатга 
келтирилди. Мазкур маблағ ҳисобидан жами 
322,6 километр электр тармоғи тортилди,  
40 та трансформатор ўрнатилди, 51 километр 
газ тармоғи реконструкция қилинди. Бундан 
ташқари, 221 километр ичимлик сув тармоғи 
тортилиб, 3 та сув иншооти қурилди, битта 
насос қурилмаси ўрнатилди, 3 та соғлиқни 
сақлаш объектида қурилиш-таъмирлаш иш-
лари бажарилди.

“Ташаббусли бюджет” лойиҳаси доираси-
да 2024 йил биринчи мавсумида ғолиб деб то-
пилган 145 та объектда қурилиш-таъмирлаш 
ишлари тўлиқ якунланди. Иккинчи мавсумда 
эса 77 та лойиҳа ғолиб деб топилиб, уларда 
62 фоиз қурилиш-таъмирлаш ишлари бажа-
рилган бўлса, айни кунларда ишлар изчил 
давом эттирилмоқда. 

Автомобиль йўллари ҳолатини яхшилаш 
мақсадида барча дастурлар доирасида 1026 
километр ички йўл таъмирланди. Шундан 
104,7 километр ички йўл асфальтланди, 921,3 
километр тупроқ йўлга қум-шағал аралашма-
си тўшалди.

Бундан ташқари, Осиё тараққиёт банки 
иштирокидаги А-380 “Ғузор — Бухоро — 
Нукус — Бейнеу” автомобиль йўлининг 964-
1204 километр (240 километр) қисмини це-
мент-бетон қопламаси билан реконструкция 
қилиш лойиҳаси доирасида 232 километр 
цемент-бетон қопламали йўлларга ўтказиш 
ишлари бажарилиб, фойдаланишга топши-
рилди.

Шу билан бирга, ушбу йўлнинг 25 ки-
лометр қисмини реконструкция қилиш 
ишлари бошланган бўлса, 92 километрини 
реконс трукция қилишнинг техник иқтисо-
дий кўрсаткичлари ишлаб чиқилмоқда. Те-
гишли ҳисоб-китоблар якунланиши билан 
реконструкция ишлари жорий йилда бош-
ланади.

Ичимлик сув таъминотини яхшилаш бў-
йича 178 миллиард сўмлик тармоқлар торти-
лиши белгиланди. Бу борада қилинган бунёд-
корлик ишлари натижасида аҳолининг тоза 
ичимлик сув билан таъминланганлик даража-
си 72,4 фоиздан 74,8 фоизга етказилди. Бугун 
60 та объектда қурилиш-монтаж ишлари ба-
жариляпти, 55 та объект фойдаланишга топ-
ширилди. Бундан ташқари, Осиё тараққиёт 
банки маблағи ҳисобидан 2024-2025 йиллар-
да 1279 километр ичимлик сув тармоқлари ва 
27 та сув иншооти қурилиш ишлари босқич-
ма-босқич бажарилмоқда. Мазкур объектлар 
ва умуман, бошқа қурилишлар учун 2024 
йилда 5 мингга яқин доимий ҳамда вақтинча 
янги иш ўрни очилди.

Умуман олганда, кейинги йилларда Қора-
қалпоғистон ҳам ижтимоий-иқтисодий, ҳам 
экологик жиҳатдан тубдан ўзгариб, ривожла-
ниш, тараққий этишнинг янги даврига қадам 
қўймоқда. Оролга қайтаётган яшиллик ва у 
сабаб кенг саҳрога қайтаётган янги ҳаёт на-
фаси барча қорақалпоғистонликлар қалбига 
умид, эртанги кунга мустаҳкам ишонч олиб 
кирмоқда.

Президентимизнинг “Инсонларнинг 
дарду ташвишларини ўйлаб яшаш — ода-
мийликнинг энг олий мезонидир”, деган 
эзгу даъватини чуқур англаган ҳолда хал-
қимиз ташвишини ўйлаб яшаш, муаммола-
рини бартараф этиш устида бор куч ва би-
лимимизни сафарбар этишни бурчимиз деб 
биламиз.

Бошланиши 1-бетда

Лойиҳага кўра, ҳудудларда махсус марказ-
лар ташкил этилади. Бу ерда аёллар ва 4 ёш-
гача бўлган фарзандларига ҳимоя, бошпана, 
ижтимоий, ҳуқуқий ҳамда психологик ёрдам 
кўрсатилади. Ушбу жараёнда Ижтимоий ҳи-
моя миллий агентлиги ҳамда Савдо-саноат 
палатаси ҳамкорликда ишламоқда. Тадбир-
корлар хайрия ишларида, жумладан, лойиҳа 
иштирокчиларининг бандлигини таъминлаш, 
ўқиш ва касбга йўналтиришда камарбаста 
бўлади.

— Бу лойиҳа қийин аҳволдаги аёллар ва 
болаларга ёрдам бериш билан бирга оилавий 
қадриятларни мустаҳкамлаш, шунингдек, 
ижтимоий етимликнинг олдини олишга қа-
ратилган, — дейди Ижтимоий ҳимоя миллий 
агентлиги матбуот котиби Дилфуза Рўзмето-
ва. — Чунки мақсадимиз ҳар бир бола ҳар 
қандай ҳолатда ҳам ўз онаси, оиласи билан 
қолиши, соғлом муҳитда вояга етишига кў-
маклашишдан иборат. Лойиҳа ўтган йили 
тажриба сифатида Тошкент шаҳри ва Самар-
қанд вилоятида ишга туширилиб, самарасини 
кўрсатди. Мазкур ҳудудларда очилган “Она 
уйи”да ўнлаб аёл ва болаларга ёрдам берил-
ди. Натижада 60 бола онаси билан қолди (ва-
ҳоланки, улар ташлаб кетилиши ҳам мумкин 
эди), 45 аёл эса инқирозли вазиятда, хусусан, 
оиладаги зўравонлик ҳолатида ҳимояга олин-
ди. Ана шу дастлабки натижаларимизнинг 
ўзиёқ лойиҳани кенгайтириш зарурати бор-
лигини кўрсатди. 2026 йилгача бошқа ҳудуд-
ларда ҳам “Она уйи” марказларини очиш ре-
жалаштирилган.

Марказ фақат бошпана эмас!

Ҳеч бир аёл гўдаги билан кўчада қолиш-
ни, мураккаб вазиятлар туфайли фарзандини 
ташлаб кетишни истамайди. Аммо жамиятда 
бундай ҳолатлар учраб туради. Унинг орти-
дан келиб чиқадиган ижтимоий етимлик эса 
жуда оғриқли масала.

Оғир ижтимоий вазиятга тушиб қолган 
аёллар жамиятимизнинг энг заиф ва ёрдамга 

Музработ туманида кўкатнинг 20 дан ор-
тиқ турини етиштириб келаётган корхона 
фаолият юритмоқда. Туманда Россиянинг 
“Лето” компанияси таъсисчилигидаги қўшма 
корхона 3 йилдан буён иш олиб бормоқда. 
Корхона томонидан 200 гектарда қурилган 
иссиқхоналарда етиштирилаётган кўкатлар 
хорижга экспорт қилинмоқда.

“Лето” компанияси агрологистика марка-
зи ҳам ташкил этган бўлиб, қишлоқ хўжали-
ги маҳсулотлари шу ернинг ўзидан Россияга 
жўнатиляпти. 

— Лойиҳа қиймати 35 миллион доллар 
бўлган мазкур корхонада 1500 тонна экспорт-
боп маҳсулот тайёрланмоқда. Ҳозир корхона 

“ОНА  УЙИ”
Янгича ёндашувлар

Тадбиркорларни бирлаштираётган 

ИЖТИМОИЙ ЛОЙИҲА 

муҳтож қатламларидан бири. Улар кўпин-
ча оилавий зўравонлик, ишсизлик, моддий 
муаммолар, психологик жароҳат ёки бошпа-
насизлик каби хатарлар билан юзма-юз ке-
лади. Шундай шароитда фарзанд тарбияси 
билан машғул бўлиши ва хавфсиз муҳитда 
ҳаёт кечириши учун уларни қўллаб-қувват-
лаш зарур. 

“Она уйи” ижтимоий муассасаси ана шун-
дай аёллар учун, аввало, бошпана. Бундай 
масканларда олти ойлик ҳомиладорлик дав-
ридан бошлаб илк фарзандини дунёга келти-
раётган, 4 ёшгача фарзандини тарбиялаётган 
оналар, болаларидан воз кечиш арафасидаги 
ҳомиладорларга ёрдам берилади. Ҳар бир 
“Она уйи” 10-12 ўринга мўлжалланган. Та-
лабгорлар “Инсон” ижтимоий хизматлар мар-
кази йўлланмаси асосида қабул қилинади. У 
ерда муайян вақт яшаш ҳамда ўзини тиклаб 
олиш учун барча зарур шароитлар яратила-
ди. Марказда психологик ва тиббий кўмак 
бериш, ҳужжатларни тиклаш ва ҳуқуқларни 

таъминлаш, таълим, амалиёт ҳамда иш билан 
банд қилиш каби ёрдам турлари мавжуд.

Одатда аёллар “Она уйи”да 6 ойгача қоли-
ши мумкин, аммо бу муддатдан сўнг аҳволи 
индивидуал кўриб чиқилади. Зарурат бўлса, 
яна муайян вақт берилади. Бу даврда даст-
лаб бошпана билан таъминланган аёлларга 
кейинги босқичларда юридик ва психологик 
ёрдамлар кўрсатилади. Чунки кўчада қол-
ган кўпчилик ёлғиз оналар вазияти туфайли 

 қаттиқ тушкунликда бўлади. Уларни жамият-
га қўшишдан олдин ҳаётга қизиқишини уй-
ғотиш муҳим масала. Зеро, ушбу масканга 
келгунга қадар оғир қийинчилик, руҳий зар-
баларни кўрган бу аёллардан ҳар бирининг ўз 
ҳикояси бор.

— Болаликдан оғир шароитда катта 
бўлганим учун ҳаётда ўрнимни топиб ке-
толмадим, — дейди “Она уйи”да яшаётган 
аёллардан бири. — Оиладаги муаммолардан 
қутуламан деб турмушга чиққандим. Лекин 
турмуш ўртоғим қўлимдаги болам билан 
ҳомиладор ҳолимда ташлаб кетди. Қаттиқ 
тушкунликка тушиб қолдим. Нима қилишим-
ни билмасдим. Ҳозир “Она уйи”да ўзимга 
келяпман, тушкунликдан чиқяпман. Нима ёр-
дам керак бўлса, бериляпти. Ҳомиладор бўл-
ганим учун поликлиникага рўйхатга олин-
дим. Фарзандим боғчага жойланди. Ҳаётга, 
яшашга қизиқишим уйғонди. Ўқиб, оёққа 
туриш ниятим бор. Менга шу ерга келишни 
тавсия қилганлардан миннатдорман.

Муассасада аёллар соғлиғини тиклаши, 
даволаниши учун реабилитация хизмати 
кўрсатилади. Она ҳам, бола ҳам соғлом бў-
лишига эътибор қаратилади. Шундан сўнг 
аёлларнинг қизиқиши ва имкониятидан ке-
либ чиқиб, таълим ва меҳнатга йўналтириш 
дастурлари қўлланади. Вақт ўтиши билан ҳар 
бир аёл ўз хусусий ривожланиш режасига эга 
бўлади. Кимлардир биргаликда ижарага уй 
олиб, ўрганган касби асосида иш бошлаб, да-
ромад топишга киришса, бошқалари оиласи 
билан яраштирилади.

— Бу ерга келишимга сабаб болам билан 
кўчада қолиб кетдик, — дейди аёллардан яна 
бири. — Қайнонам билан келиша олмай, 23 
кунлик гўдагимни олиб, уйдан чиқиб кет-
дим. Турмуш ўртоғим қамалган. Расмий ни-
коҳимиз йўқ, шаръий никоҳдан ўтганмиз. 
Ота-онамни норози қилиб турмушга чиққа-
ним боис, улар билан алоқаларимиз узилиб 
кетган. Аввал ҳам муносабатларимиз яхши 
бўлмаган. Отам сабабсиз кўп калтакларди, 
ақлимни таниганимдан бери калтак еганман. 
Ўқишга ҳам имконим бўлмаган. Энди касб 
ўрганиб, ишлаб, ўзим ва болам учун ҳаракат 
қилмоқчиман.

“Она уйи”га келиб қолган бошқа бир аёл 
ҳам фарзанди билан кўчада қолиб, майдон-
чаларда ётиб юришга мажбур бўлгани, ҳатто 
овқатнинг таъмини унутиб юборганини айта-
ди. “Бу ерга келганимда биринчи куни овқат-
нинг ҳам таъмини билмадим, нимага овқатни 
сезмаяпман деб юрдим. Эсласам, хўрлигим 
келади. Турмуш ўртоғим Россияга кетгани 
бўйи қайтмади. Биз кўчада қолдик. Ота-онам 
йўқ, уйим йўқ, ёрдам берадиган ҳеч кимим 
йўқ. Кўпчиликка мурожаат қилдим, лекин 
ҳеч ким ёрдам бермади. Кейин шу уйга келиб 
қолдик. Ҳалигача ишонгим келмайди. Ҳозир 
аҳволимиз яхши, қизимни шифокорлар кў-
риб, зарур муолажа қилди. Менинг ҳам сало-
матлигимга қараб туришади. Оёққа туришга 
ҳаракат қиляпман, ҳаммаси яхши бўлишига 
ишонаман”.

Ишбилармонларнинг ижтимоий 
масъулияти

Бу ҳикояларни эшитиб, ичингиз ачи-
шади. Бир тарафдан ҳамма қатори бахтли 
яшашга, меҳр-муҳаббат кўришга ҳақли 
аёллар кўз олдингизга келса, бошқа тараф-
дан соғлом оилада, фаровон муҳитда вояга 
етиши керак бўлган болалар хаёлингиздан 
ўтади. Уларга ижтимоий қўллаб-қувватлов, 
ёрдам зарур. Аёллар ўзи истаган тўкис оила 
барпо этилиши учун ўқиши, касб эгаллаб 
ишлаши, ҳатто бизнес қилиши мумкин. 
“Она уйи”да ана шундай шароит яратиш 
мақсад қилинган.

Мазкур ижтимоий лойиҳага юртимиз тад-
биркорлари фаол жалб этилаётгани боиси 
шунда. Чунки ишбилармон доира вакиллари 
бугун тараққиётимизнинг асосий кучига ай-
ланиш баробарида ижтимоий ҳаёт сифатини 
яхшилаш ва бу борадаги лойиҳаларни амалга 
оширишда катта ресурс, тажриба ва дунё-
қарашга эга. Улар мураккаб аҳволга тушиб 
қолган аёллар ва болаларга нафақат хайрия 
маблағи орқали, балки ўқитиш, бандлигини 
таъминлаш, ҳаётини изга тушириб олиш-
га ҳам кўмаклашади. Тасаввур қилинг: бир 
тадбиркор 5-10 аёлнинг жамиятда ўз ўрнини 
топиши, оғир шароитдан чиқиб олишига ёр-
дамлашса, ўнлаб ишбилармон қанча юртдо-
шимизга кўмак беради. 

— Аксариятимиз доим қийналган 
 оилаларга ёрдам беришга ҳаракат қилиб 
келамиз, — дейди тадбиркор Луиза Ша-
раҳметова. — Энди ишбилармонларни бир 
жабҳада йиғиб, жамият кўринишида иш-
ларни ташкил қилиш ва ёлғиз, ёш оналар-
ни қўллаб-қувватлашга кўмаклашиш жуда 
яхши ташаббус деб ўйлайман. Лойиҳада 
фақат молиявий кўмак назарда тутилмаган. 
Ҳар ким ўз имконияти, йўналишидан келиб 
чиққан ҳолда ёрдам беради. Масалан, мен 
ўз йўналишимдан келиб чиқиб, аёлларни 
бизнесга ўқитиш, тадбиркорлик кўникма-
ларини шакллантириш, саводхонлигини 
ошириш, ишбилармонликка йўналтириш, 
кичик стартап лойиҳаларини бошлаши-
га ёрдам беришга тайёрман. Аёлларнинг 
бандлигини таъминлаш ва ўзига ишончини 
ошириш орқали фарзандлари шахс сифати-
да вояга етишига ҳисса қўшган бўламиз.

“Она уйи” лойиҳасини кенгайтиришда 
Президент ҳузуридаги Тадбиркорликни қўл-
лаб-қувватлаш бўйича жамоатчилик кенгаши 
аъзолари фаоллик кўрсатаётгани, айниқса, 
қувонарли. Давлатимиз раҳбарининг ўтган 
йил 27 декабрдаги тегишли фармони билан 
мазкур кенгаш таркиби 35 кишидан 49 на-
фаргача кенгайтирилган. Шундан 46 нафари 
барча соҳаларда фаолият юритаётган тадбир-
корлар.

Мазкур лойиҳани қўллаб-қувватлаётган ва 
унда мунтазам қатнашиш истагини билдир-
ган бизнес вакиллари ҳам кўпчиликни таш-
кил этади. Улар орасида илғор тадбиркорлар 
ҳам борлиги лойиҳа кўлами ва аҳамияти қан-
чалик кенг эканини кўрсатади.

— Бундай лойиҳаларга мен чин дилдан 
розиман. Елкама-елка тураман, — дейди кен-
гаш аъзоси, тадбиркор Жаҳонгир Ортиқхў-
жаев. — Менимча, бошқа тадбиркорлар ҳам 
бунга қўшилса керак. Ишбилармонлардан 
бири “Болаларнинг кўз ёшини кўриб, яна 
ёрдам бергим келади”, деб айтди. Агар бар-
ча тадбиркорлар биргалашиб уларга ёрдам 
берса ва кимлигини ҳамма кўрса, одамлар 
ҳам ўша тадбиркорнинг ортидан эргашиб, бу 
хайрияларга қўшилади. Ёрдам бераётганлар-
нинг иштироки кўринмаса, ҳеч ким бергиси 
келмайди. Муҳтожларнинг дуоси орқасидан 
тадбиркорларга ҳам барака келаверади.

Лойиҳада нафақат ўзбекистонлик, балки 
қозоғистонлик ишбилармонлар ва саховатпе-
ша инсонлар ҳам иштирок этмоқда. Гап шун-
даки, мазкур лойиҳага Қозоғистондаги “Ана 
Үйі” (Она уйи) лойиҳаси тажрибаси асос 
қилиб олинган. Қўшни давлат тадбиркорла-
ри томонидан 2013 йилда ишга туширилган 
лойиҳа Марказий Осиёда ижтимоий етим-
лик муаммосини ҳал этишни мақсад қилган. 
“Мамлакатнинг ўзида катта натижа кўрсатиб, 
бугунга қадар “Ана Үйі” лойиҳаси туфайли 
меҳрибонлик уйларидаги етимлар сони 3 ба-
робар камайди. Лойиҳа халқаро миқёсда кен-
гайиб боряпти. Ўзбекистон бизнинг асосий 
ҳамкоримиз. Маҳаллий тадбиркорлар ташаб-
бусни қўллаб-қувватлаб, ривожлантиришга 
ўз ҳиссасини қўшишига ишонамиз”, дейди 
лойиҳа ташаббускори Айдин Раҳимбоев.

— Барчамизнинг хаёлимизда шунга ўх-
шаган ташаббуслар, хайрия ишлари бор. 
Уларни тизимлаштириб, биргаликда ривож-
лантириш ғояси — яхши ташаббус, — дейди 
Korzinka.uz асосчиси, тадбиркор Зафар Ҳо-
шимов. — Жамиятдаги муаммоларни бирга 
ҳал қилишимиз керак. Мамлакатимиздаги 
каттами, кичикми масалалар — ҳаммаси 
ўзимизники. Ҳеч қачон бир жойда шароит 
ёмон бўлиб турган ҳолда, бошқа жойда 
зўр бўлиб кетмайди. Чунки бир ҳудуддаги 
муаммо бошқасига ҳам соя солади. Улар-
нинг ечимида ҳаммамиз иштирок этишимиз 
керак. “Она уйи” лойиҳаси шундай ташаб-
буслардан. Баъзан оналар қандайдир ўта 
мураккаб вазиятлар сабаб фарзандларидан 
воз кечишга мажбур бўлиб қолади. Шундай 
аёллар учун махсус уй ташкил қилиб, уларга 
муайян муддат давомида касб ўргатиб, кў-
маклашиш хайрли ҳаракат. Бундай “Она уй-
лари” барча вилоятларда бўлиши керак. Биз 
ҳам вилоятлардан бирида очиладиган “Она 
уйи”га ҳомийликни зиммамизга олдик.

Ҳаётда ҳамма нарса бўлади. Кутилмаган вазиятлар инсонни 
турли ҳолатга солиши мумкин. Баъзан бундай вазиятдан 
чиқиб кетиш учун кишига биргина ёрдам қўли, кичик туртки 
кифоя. Юртимизда ўтган йили Ижтимоий ҳимоя миллий 
агентлиги томонидан илк бор ишга туширилган “Она уйи” 
лойиҳасидан мақсад ҳам шу — оғир ҳаётий вазиятга тушиб 
қолган аёлларни қўллаб-қувватлаш ва ижтимоий етимликнинг 
олдини олиш. Қисқа муддатда натижа кўрсатган мазкур 
лойиҳа бугун мамлакатимизнинг энг йирик тадбиркорларини 
қизиқтириб, хайрли ташаббус атрофида бирлаштирмоқда.

Ирода ТОШМАТОВА,
“Янги Ўзбекистон” мухбири

БИРИ  БАРАКА,  МИНГИ  ХАЗИНА
Иссиқхонада маҳсулот етиштириш яхши самара беради. 
Бугун юртимизнинг барча ҳудудларида шу тажриба тобора 
оммалашмоқда. Натижада оилалар фаровонлиги ошиб, 
иқтисодиёт ҳам юксаляпти. Ўз навбатида, бозорлар арзон 
ва сифатли маҳсулотлар билан тўлмоқда. Биламизки, қиш 
фаслида кўкатга эҳтиёж юқори бўлади. Қишнинг совуқ 
кунларида уни иссиқхонада етиштириш энг мақбул ечим. 

иссиқхоналарида кашнич, райҳон, шивит, 
пиёз ва исмалоқдан ташқари рукола, шовул, 
ялпиз, размарин, мангольд, тошчўп каби ноёб 
кўкатлар ҳам етиштириляпти. Буларнинг бар-
часи туман иқлим шароитидан келиб чиқиб 
парваришланмоқда. Масалан, кашничнинг 
бир неча нави воҳа иқлим шароитига мос-
лаштирилди, — дейди корхона иш бошқарув-
чиси Неъмат Баҳриев. 

Корхона тасарруфидаги ер майдонла-
рида Сурхондарёда учрамайдиган кўкат 
турлари ҳам экилган. Улар воҳа иқлимига 
мослаштирилиб, чидамлилигига қараб ис-
сиқхона ва очиқ ҳавода етиштирилмоқда. 
Шунингдек, чой ва қандолат маҳсулотлари учун фойдаланиладиган кўкат турлари ҳам 

экиляпти. 
Ер майдонларида томчилатиб ва ём-

ғирлатиб суғориш тизими йўлга қўйилган. 
Бунинг учун замонавий мосламалардан 
фойдаланиляпти. Сиғими 500 тонналик  
2 та музлаткич, 1 та юк қабул қилиш омбор-
хонаси ишлаб турибди. 

Корхонада 150 дан ортиқ доимий ва  
800 тагача мавсумий иш ўрни бор. Келажакда 
фаолият янада кенгайтирилиб, иш ўринлари-
ни кўпайтириш устида ишланмоқда.

Нафақат йирик корхоналар, балки томор-
қа ер эгалари ҳам иссиқхоначиликка алоҳида 
эътибор қаратмоқда. Бу эса кейинги йилларда 
тадбиркорлик ва  томорқа ер эгаларига бери-
лаётган имтиёзлар самараси дейиш мумкин. 

Меҳнаткаш инсон учун томорқа ҳақи-
қий хазинадир. Ташаббускор ва интилувчан 

 миришкорлар ўз томорқасидан самарали 
фойдаланиш эвазига оилавий фаровонлигини 
таъминлашга эришмоқда. Масалан, Қизириқ 
туманидаги Янгикент маҳалласида яшовчи 
Соатмурод Йўлдошев ҳовлисида 2 сотихли 
иссиқхона қурган. Икки йилдан буён бу ерда 
гидропоника усулида қулупнай етиштириб 
келмоқда. У ўтган йили 2 минг туп қулупнай 
кўчати экиб, 80 миллион сўмдан ортиқ даро-
мад кўрди. Бу йилги марра янада катта олин-
ган. Ҳозир иссиқхонада 3 минг туп қулупнай 
кўчати бор. 

— Жанубий Кореядан келтирилган солхян 
навли қулупнай кўчати етиштиряпмиз. Бу 
нав иссиқхона шароитига мослаштирилган, 

 мазали, ҳосилдор, бозори чаққон ва харидор-
гир, нархи ҳам юқори. Зарур шароит яратил-
са, бу нав йил давомида ҳосил беради, — дей-
ди Соатмурод Йўлдошев. 

Ҳозир Сурхон воҳасида томорқа ҳақиқий 
даромад манбаига айланган. Бу эса нафақат 
оилавий фаровонликка хизмат қиляпти, бал-
ки аҳоли бандлиги муаммоларига ҳам сама-
рали ечим бўлмоқда.

Воҳада чорвачилик, паррандачилик, ба-
лиқчилик тобора ривожланмоқда. Деновлик 
Шарофиддин Беккамов ҳам фермер хўжа-
лиги раҳбари сифатида яхши ният билан иш 
бошлаб, ферма ташкил этди. 

— Беларусь, Украина, Польша, Герма-
ния каби давлатлардан наслли қорамоллар 
келтирдик. Сурхондарёнинг иссиқ иқлим 
шароитига мос зотдор қорамоллар боқяп-
миз, — дейди Шарофиддин Беккамов. — 

Кўриб турганингиздек, фермер хўжалиги-
мизда ишлар рисоладагидек. Тармоқлар 
кенгайиши ҳисобига қўшимча ишчи кучига 
талаб ҳам ортиб боряпти. 

Мазкур МЖЧга қарашли комплексда сут 
соғиш цехи қурилиб, янги технологиялар 
асосида жиҳозланган. Бу ердаги ишларнинг 
барчаси автоматик равишда бажарилади. 

Денов туманида паррандачилик ривожига 
алоҳида эътибор қаратиляпти. Қисқа вақтда 
ўз брендини яратаётган “Мароқанд Денов 
парранда” хусусий корхонаси шу эътибор са-
мараси. Тухумчилик йўналишидаги жамият 
ташкил этилганида 10 минг бош товуқ боқил-
ган бўлса, бугунги кунда уларнинг сони 200 
мингтага етди. Бу ерда кунига 100 минг дона 
тухум олинмоқда. Мазкур корхонада жаҳон 
амалиётида мавжуд илғор тажрибалардан 
фойдаланиляпти.  Айни пайтда 25 га яқин хо-
тин-қиз иш билан таъминланган. 

Денов туманида балиқчилик фермер хў-
жаликлари ҳам ташкил этилиб,  балиқнинг 
иқлим шароитимизга тез мослаша оладиган 
бир неча турлари  боқиляпти.  

“Денов Холмат Нормат” кўп тармоқли 
фермер хўжалиги аҳолига сифатли балиқ ет-
казиб беришда илғорлардан. 

— Денов сингари йирик туманда тармоқ-
ни ривожлантириш кўп жиҳатдан давлатимиз 
томонидан яратилаётган шарт-шароитларга 
боғлиқ. Биз бундан оқилона фойдаланган 
ҳолда халқимизга арзон ва сифатли балиқ 
маҳсулотлари етиштириб беришга астойдил 
киришганмиз, — дейди фермер хўжалиги 
раҳбари Шарофиддин Мусурмонов.

Хулоса ўрнида айтиш керакки, ишнинг 
ўзини ҳам, кўзини ҳам билган, пухта ўзлаш-
тирган хоҳ чорвадор, хоҳ балиқ етиштирув-
чи ишбилармон, хоҳ паррандачилик билан 
шуғулланаётган уддабурон бўлсин, тадбир-
корга янгидан янги марраларни забт этишга 
замин яратилмоқда. Бунинг натижасида эса 
одамларнинг сифатли маҳсулотларга бўлган 
талаби қондирилиши баробарида янги иш 
ўринлари яратилиб, юртдошларимизнинг 
бандлиги таъминланяпти. 

Сарвар ТЎРАЕВ,
 “Янги Ўзбекистон” мухбири

Давлатимиз раҳбари фармони 
билан тасдиқланган давлат 
дастурида йил номига мутаносиб 
тарзда экологик барқарорликни 
таъминлаш, кўчаларда яшиллик 
даражасини ошириш, шунингдек, 
аҳоли саломатлигини яхшилаш, 
экологик турмуш тарзини 
шакллантириш борасида 
кўламдор вазифалар кўзда 
тутилган.

Мазкур ҳуқуқий-меъёрий ҳужжат Прези-
дентимизнинг 2023 йил 30 ноябрдаги “Ра-
қамли маҳсулотлар (хизматлар) истеъмолчи-
лари ҳуқуқларини ҳимоя қилиш ва рақамли 
технологиялар воситасида содир этиладиган 
ҳуқуқбузарликларга қарши курашишни ку-
чайтириш чоралари тўғрисида”ги қарори 
ижросини таъминлаш, шунингдек, рақамли 
технологиялар воситасида содир этиладиган 
жиноятларга қарши курашиш соҳаси учун 
мутахассисларни мақсадли тайёрлаш, қайта 
тайёрлаш ва малакасини ошириш тизимини 
ривожлантиришга хизмат қилади. Унга би-
ноан, Ички ишлар вазирлиги академиясида 
бакалавриатнинг юриспруденция таълим 
йўналишида ўқиш муддати тўрт йиллик 
рақамли технологиялар соҳасида жиноят-
ларга қарши курашиш фаолияти йўналиши, 

Хусусан, аҳолининг кундалик ҳаётига 
экологик тамойилларни сингдириш орқали 
“Экофаол фуқаро” ҳаёт тарзини кенг тарғиб 
қилишга қаратилган “Бир миллион яшил 
оила” умуммиллий ҳаракати йўлга қўйилади. 
Бунда аҳоли орасида соғлом турмуш тарзи, 
хусусан, тиббий маданиятни ошириш, соғ-
лом овқатланиш, кунлик юриш ва югуришни 
тарғиб қилиш унинг асосий тамойилларидан 
бири этиб белгилангани соғлом миллат орзу-
сини ўзида ифода этади.  

Ибн Сино “Тиб қонунлари”да инсон ат-
роф-муҳит билан яқин алоқада бўлишини ва 
ўз навбатида, ташқи муҳит омиллари унинг 
саломатлигига таъсир қилишини қайд этади. 
Аллома тартибли ҳаёт тарзида биринчи жис-
моний машқлар, ундан кейин эса овқатланиш 
тартиби ва уйқу муҳим ўрин тутишини ёзган. 
Алломанинг “Мен ўзимдан сўнг тўртта та-
бибни қолдиряпман: булар қуёш, тоза ҳаво, 
сув ва бадантарбиядир” деган ҳикмати бугун-
ги кун учун ҳам ўта муҳим. 

Аҳолининг экологик маданиятни шакл-
лантириш, саломатлигига эътиборли 
бўлишни даврнинг ўзи тақозо этаётир. 
“Ҳаёт ҳаракатдан иборат” деган ўгит мо-
ҳияти кўп юртдошларимиз ҳаётига кириб 
бормоқда. Тўғри ва оқилона овқатланиш, 
жисмоний машғулотлар билан ошноликни 
ихтиёр этаётганлар сони тобора ошиб бо-
раётир.

Давлат дастурида бу борада яна алоҳида 
вазифалар белгилангани аҳоли ўртасида соғ-
лом турмуш тарзини барқарор қарор топти-
риш, тафаккурини бойитиш, соғлиғини ях-
шилаш борасидаги ишларни янги босқичга 
олиб чиқиши билан аҳамиятли.  

Фармонда аҳоли учун барпо этилаётган 
пиёдалар ва алоҳида велосипед йўлаклари 
бўйида дарахтлар ва ўсимликларни экиш 
орқали “Сояли сайр кўчалари” тармоғи 
яратилиши, соҳил ва дарё бўйларида 80 та 
 инфратузилма объекти ва 110 километрдан 
ортиқ соғломлаштириш йўлаги қурилиши 
кўзда тутилган.

ЭКОЛОГИЯга  бо¢ли¿ 

САЛБИЙ ТАЪСИРНИ КАМАЙТИРИШ БУГУННИНГ 
КЕЧИКТИРИБ БЎЛМАС ВАЗИФАСИДавлатимиз раҳбари фармони 

билан тасдиқланган давлат 
дастурида йил номига мутаносиб 
тарзда экологик барқарорликни 
таъминлаш, кўчаларда яшиллик 
даражасини ошириш, шунингдек, 
аҳоли саломатлигини яхшилаш, 
экологик турмуш тарзини 
шакллантириш борасида 
кўламдор вазифалар кўзда 
тутилган.

Мутахассисларнинг таъкидлашича, эко-
логияга боғлиқ касалликлар олдида тиббиёт 
деярли ожиздир. Атроф-муҳит ифлослани-
шидан азият чеккан инсонга кези келганда 
энг илғор тиббиёт ҳам ёрдам бера олмаслиги 
мумкин. Шу боис, экологик муаммоларнинг 
инсон саломатлигига салбий таъсирини ми-
нималлаштириш бугунги куннинг кечикти-
риб бўлмайдиган вазифаси. Соғлом миллат 
орзуси инсоннинг табиат билан уйғунлигини 
таъминлаш, руҳий ва жисмоний саломат-
лигини яхшилаш, турмуш тарзига экологик 
тамойилларни сингдириш, бу борада зарур 
билим ва кўникмага эга бўлиши учун қили-
наётган ишларда ўз ифодасини топмоқда.  

— Аҳоли ўртасида соғлом турмуш тар-
зини шакллантириш, жисмоний фаоллик ва 
тўғри овқатланишни тарғиб қилиш кун тар-
тибидаги энг муҳим масалалардан, — дейди 
Соғлиқни сақлаш вазирлиги бошқарма бош-
лиғи ўринбосари Барно Одилова. — Аҳоли 
саломатлиги даражасини белгилаш, соғлом 
турмуш тарзи аҳамияти, хусусан, касаллик-
нинг олдини олувчи омил сифатида исботлаб 
бериш ва бунга илмий ёндашиш тиббиёт хо-
димларининг вазифаси. Улар томонидан иш-
лаб чиқилган соғлом турмуш тарзи дастур-
лари маҳалладаги фаол ва обрўли инсонлар 
орқали таъсирчан усулларда аҳолига етказил-
са, касалланиш даражаси кескин камайиши 
шубҳасиз.  

Тиббиётнинг бирламчи бўғини аҳоли 
саломатлигини сақлаш, жамиятда соғлом 
турмуш тарзини қарор топтиришда беқиёс 

 ўринга эга. Ўтган вақт давомида бирламчи 
тиббий хизматларни аҳолига яқинлаштириш 
ва тармоғини кенгайтириш борасида эъти-
борга молик ишлар қилинди. Бу бўғинда 
амалга оширилаётган трансформация жараё-
ни жорий йилда бутунлай янги босқичга кў-
тарилиши кутилмоқда.

Жумладан, фармонга асосан, оилавий 
поликлиникалар, оилавий шифокорлик 
ва маҳалла тиббиёт пунктларида аҳоли-
га бирламчи тиббий-санитария ёрдамини 

 кўрсатишнинг самарали тизими жорий эти-
либ, кўп тармоқли марказий поликлиникалар 
фаолияти марказий шифохоналарнинг мас-
лаҳат-диагностика поликлиникаси сифатида 
йўлга қўйилади.

— Бу ўзгариш бирламчи тизимни аҳо-
лига янада яқинлаштиришга хизмат қила-
ди, — дейди соғлиқни сақлаш вазири ўрин-
босари Элмира Боситхонова. — Маслаҳат 
поликлиникаси беморни кўрикдан ўтказиш 
билан кифояланиб қолмайди. Беморнинг 
қандай тиббий хизматга эҳтиёжи борлиги, у 
уй шароитида даволаниши керакми ёки ста-
ционарда, ташхисига қараб туман, вилоят 
ёки республика даражасидаги стационарга 
йўналтириш имкониятига эга бўлади. Масла-
ҳат поликлиникаси шу ҳудуддаги саломатлик 
кўрсаткичлари таҳлилини ҳам юритади. Шу 
таҳлиллар асосида камчиликлар бартараф 
этилиб, аҳолининг саломатлик даражаси ях-
шиланади, тиббий хизмат сифати ортади.

Аҳоли, айниқса, ёш авлод вакиллари то-
монидан санитария-гигиена воситаларидан 
фойдаланиш имкониятини кенгайтириш 
мақсадида 2025 йил 1 майдан бошлаб “Тоза 
қўллар” дастури амалга оширилиши ва аҳо-
ли орасида кенг тарғиб қилиниши кўзда 
тутилмоқда. Барча соғлиқни сақлаш ва таъ-
лим муассасаларида қўл ювиш жойларини 
зарур санитария-гигиена воситалари билан 

 таъминлаш, санитария-гигиена хоналари-
нинг техник ҳолатини яхшилаш, янги қури-
лаётган муассасаларда уларни бинонинг ички 
қисмида жойлаштириш назарда тутилган. Бу-
нинг учун Иқтисодиёт ва молия вазирлигига 
2025 йил давомида бюджет ташкилотларида 
мазкур банддаги тадбирлар учун зарур бўл-
ган ҳолларда қўшимча маблағ ажратиш вази-
фаси юклатилган.

— Коронавирус пандемияси “тоза қўл-
лар”нинг нақадар муҳимлигини яна бир бор 
кўрсатди, — дейди Элмира Боситхонова. — 
Дунё ҳамжамияти тоза қўллар орқали коро-
навирус пандемияси устидан ғалаба қилди. 
Чунки юқумли касалликлар, турли микроб 
ва бактериялар нотоза қўллар орқали юқади. 
Бундай йўл билан юқадиган касалликларнинг 
чеки йўқ. Улардан сақланиш, аҳолининг эко-
логик маданиятини шакллантиришда “Тоза 
қўллар” тамойилининг ўрни алоҳида. Унинг 
оилаларда, таълим ва умумий овқатланиш 
муассасаларида қўлланилиши санитария ҳо-
латини яхшилайди. Бу билан биз келгуси ав-
лодга, фарзандларимиз ва набираларимизга 
жамиятни экологик тоза, ижобий натижалар 
билан топшира оламиз. 

Организмда юқумли касалликлар пай-
до бўлиб, ҳарорат кўтарилганда, озиқ-овқат 
маҳсулотлари таркиби бузилганда ёки бошқа 
нохуш ҳолатларда микроблар ҳақида ўйлаб 

қоламиз. Ҳаётимиздаги ёқимсиз бу ҳолатга 
микроблар айбдор деб биламиз. Аммо “Тоза 
қўллар” қоидасига риоя этиш кўплаб касал-
ликларнинг олдини олишда муҳим омил эка-
нини ёддан чиқарамиз.

— Бундан кўзланган асосий мақсад 
юқумли касалликлар, ичак инфекциялари-
нинг олдини олишдир, — дейди Санита-
рия-эпидемиологик осойишталик ва жамоат 
саломатлиги қўмитаси бошқарма бошлиғи 
Жуман Тўйчиев. — Бу, ўз навбатида, нотоза 
қўл, оғиз бўшлиғи орқали юқадиган бошқа 
юқумли касалликлар ҳам камайишига олиб 
келади. Аҳолининг санитария маданияти 
даражасини ошириш атроф-муҳитни соғ-
ломлаштириш, овқатланиш, дам олиш, меҳ-
нат қилиш шароитларини яхшилашга ёрдам 
беради.  

Фармонда 2025 йил 1 июлга қадар Санита-
рия-эпидемиологик осойишталик ва жамоат 
саломатлиги қўмитаси лабораторияларини 
озиқ-овқат маҳсулотлари таркибидаги транс-
ёғларни аниқлаш учун зарур жиҳозлар билан 
таъминлаш вазифаси белгиланган. 

ЖССТ маълумотларига кўра, дунё бўйлаб 
5 миллиардга яқин одам шундай зарарли маҳ-
сулотлардан ҳимояланмаган. Бу эса юрак хас-
таликлари ва ўлим хавфини оширади. 

Сўнгги йилларда трансёғлардан фойда-
ланиш сезиларли даражада ошган. Чунки 
улар одатда организм учун фойдали ёғларга 
қараганда арзонроқ ҳамда қатор кимёвий ва 
физик хусусиятларга эга. Масалан, хона ҳа-
роратида қаттиқ ҳолатда сақланиб қолади, шу 
сабаб уларни турли қайта ишланган озиқ-ов-
қат маҳсулотларига қўшиш қулай.

— Санитария-эпидемиологик осойиш-
талик ва жамоат саломатлиги қўмитаси 
таркибида янги лабораториялар иш бош-
лайди, — дейди Элмира Боситхонова. — 
Уларда трансёғларни аниқлаш, таҳлиллар-
ни ўтказиш ишлари бажарилади. Лаборатор 
хулосалар орқали маҳсулот таркибида бу 
моддалар меъёрдан юқори бўлса, уларни 
ҳатто тақиқлашга имконият яратилади. 
Чунки трансёғлар инсон организмидаги 
энг муҳим органлар функциясининг пато-
логик ўзгаришига олиб келади, жигар, буй-
рак функциясига салбий таъсир кўрсатади. 
Организмнинг модда алмашинувида орқага 
қайтариб бўлмайдиган ўзгаришларга сабаб 
бўлиши мумкин. 

Умуман, олдинда вазифалар бисёр. Кўз-
ланган мақсад улуғвор — инсон қадрини 
улуғлаш. Унинг яшаш ҳуқуқи, саломатлиги 
таъминланиши, тоза ҳаводан нафас олиши, 
тўлақонли ҳаёт кечириши ҳужжатнинг ҳар 
бир бандида ўз ифодасини топган. Бу эса, ўз 
навбатида, мамлакатимиз тараққиёт ва юкса-
лиш йўлида бардавом одимлаётганидан дало-
лат беради.

Рисолат МАДИЕВА,
“Янги Ўзбекистон” мухбири

ТОВЛАМАЧИЛИК, ФИРИБГАРЛИК, 
ҲАҚОРАТ ВА ТУҲМАТ

Рақамли технологиялар соҳасидаги жиноятларга қарши 
курашишда профессионал кадрлар тайёрлаш ўта муҳим

Сўнгги пайтларда ижтимоий тармоқлар орқали 
товламачилик, фирибгарлик, ҳақорат ва туҳмат 
қилиш сингари жиноятлар жуда кўп содир бўлмоқда. 
Тўғри, бунга жабрланувчиларнинг соддалиги, 
танимаган-билмагани билан мулоқотга киришиши, 
айниқса, унга ишониб, ҳийла-найрангига лаққа 
тушиши ҳам сабаб бўлаётир. Бундай ҳолатларнинг 
олдини олиш учун кадрлар тайёрлаш масаласи ҳам 
долзарб. Давлатимиз раҳбарининг жорий йил 22 
январдаги “Рақамли технологиялар воситасида содир 
этиладиган жиноятларга қарши курашиш соҳаси учун 
профессионал кадрлар тайёрлаш тизимини жорий 
этиш чора-тадбирлари тўғрисида”ги қарори айни 
мақсадга хизмат қилиши билан аҳамиятлидир.

 Ҳуқуқни муҳофаза қилиш академиясида эса 
ўқиш муддати бир йиллик киберхавфсизлик-
ни ҳуқуқий таъминлаш магистратура мута-
хассислиги очилади.

— Президентимизнинг мазкур қарори асо-
сида 2025 йил 1 июлга қадар ИИВ академияси 
тузилмасидаги штатлар доирасида киберҳу-
қуқ, аниқ фанлар, рақамли технологиялар ва 
ахборот хавфсизлиги ҳамда криминалистик 
экспертизалар кафедраларини ўз ичига олувчи 
киберхавфсизлик ва рақамли криминалистика 
факультети ташкил этилади, — дейди ИИВ 
академияси бошлиғининг биринчи ўринбоса-
ри Бахтиёр Ражабов. — Академияда қабул жа-
раёни уч босқичда амалга оширилади. Булар: 
дастлабки, махсус касбий ва якка тартибдаги 
якуний суҳбат танлови. Яна бир муҳим жиҳат 
шундаки, қарор билан жорий ўқув йилидан 

бошлаб рақамли технологиялар соҳасида жи-
ноятларга қарши курашиш фаолияти йўнали-
шига математика, информатика, дастурлаш ва 
ахборот технологиялари бўйича нуфузли хал-
қаро, минтақавий ҳамда республика олимпиа-
далари совриндорларини дастлабки танловдан 
муваффақиятли ўтгандан сўнг ўқишга якка 
тартибдаги якуний суҳбатсиз қабул қилиш 
тартиби белгиланмоқда. Бу иқтидорли ёш-
ларнинг ўзи танлаган соҳа бўйича мукаммал 
билим олиши, касб эгаллаши учун катта им-
коният яратади.

Рақамли технологиялар соҳасида жиноят-
ларга қарши курашиш фаолияти йўналиши 
бўйича ўқишга қабул қилиш жараёнида мах-
сус касбий танлов босқичида иштирок этаёт-
ган номзодлар фақат математика, инфор-
матика ва ахборот технологиялари  бўйича 

синовдан ўтказилади. Бу йўналишда ўқув 
жараёни ҳуқуқбузарликлар профилактикаси, 
тезкор-қидирув ва эксперт-криминалистика 
фаолиятларига ихтисослашган ҳолда дуал 
таълим тизими асосида ташкил этилади. Бун-
да талабалар академияда 50 фоиз назарий 
билим олса, 50 фоиз базавий ва малакавий 
амалиётни вазирликнинг шу йўналишдаги 
бўлинмаларида ўтказади. Натижада олган 
назарий билимларини амалиётга татбиқ этиш 
кўникмасига эга бўлиб боради.

Рақамли технологиялар соҳасига ёшлар-
ни кенг жалб этиш, мутахассис кадрлар этиб 
 тайёрлашда Муҳаммад ал-Хоразмий номида-
ги Тошкент ахборот технологиялари универ-
ситети муҳим ўрин тутади.

— Бугунги таҳликали даврда асосий 
урушлар кибероламда бўлмоқда. Шу нуқ-
таи назардан, мазкур қарор ўз вақтида қабул 
қилинди. Бу йўналишда кадрлар тайёрлаш 
бугун бошлангани йўқ. Президентимизнинг 
тегишли қарори билан 2021 йилда илк бор 
айнан киберхавфсизлик йўналиши бўйича 
университетда алоҳида факультет ташкил 
этилган, — дейди Тошкент ахборот техно-
логиялари университети ректори Бахтиёр 
Маҳкамов. — Тўрт йилдирки, факультетда 
киберхавфсизлик бўйича мутахассислар-
нинг кейинги авлодига рақамли активларни 
ҳимоя қилиш ва пайдо бўлаётган кибер-
таҳдидлардан сақланиш учун зарур билим, 
кўникма ва малака бериб келинмоқда. Ху-
сусан, инновацион ўқув дастури, амалий 
ўрганиш тажрибаси ва илғор тадқиқотлар 
орқали рақамли асрнинг ривожланаётган 

муаммоларини ҳал қилиш учун ахлоқий 
юксак ва малакали киберхавфсизлик ама-
лиётчилари ҳамжамиятини шакллантириш-
ни мақсад қилганмиз. Мазкур қарор бизга 
қатор асосий масалаларни ечиб бергани 
билан аҳамиятли. Биринчиси — рақамли 
технологиялар воситасида содир этилади-
ган жиноятларга қарши курашиш соҳасида 
кадрлар тайёрлаш учун ИИВ академияси ва 
университет билан ўқув-методик, ахборот-
ресурс жиҳатдан ҳамда инновацион илмий 
тадқиқотларни амалга ошириш жараёнини 
интеграция қилиш. Бу нималарда намоён 
бўлади? Масалан, “эксперт хаб” маслаҳат 
платформаси ташкил этиш, маҳорат дарсла-
рини тизимли, жумладан, масофадан ўтка-
зиб боришдир. Иккинчиси — таълим муас-
сасаларининг ихтисослашган лаборатория 
ва марказларини жалб этган ҳолда сунъий 
интеллект, робототехника, дастурлаш ва 
компьютер инжиниринги бўйича қўшимча 
курслар, виртуал полигонлар ташкил этиш. 
Бу ҳам талабаларнинг амалиётда малакаси-
ни оширишга хизмат қилади.

— Бу борада шу кунгача ҳам қатор амалий 
ишлар бажариб келинмоқда, — дейди Ҳуқуқ-
ни муҳофаза қилиш академияси бўлими катта 
прокурори Насиба Норова. — Хусусан, Прези-
дентимизнинг 2024 йил 21 июндаги “Рақамли 
криминалистика соҳасида илмий-тадқиқот 
фаолиятини ташкил этиш чора-тадбирлари 
тўғрисида”ги қарори билан Рақамли крими-
налистика илмий-тадқиқот институти ташкил 
этилган. Бу ерда айнан кибержиноятчиликка 
қарши курашиш ҳамда замонавий техноло-
гиялардан фойдаланиш бўйича билим ва кў-
никмага эга малакали кадрлар  тайёрланмоқда. 

Шунингдек, кибержиноятчиликка қарши ку-
рашиш соҳасида халқаро илмий-техник ҳам-
корликни ривожлантиришда иштирок этиш, 
хорижий ҳамкорлар билан бирга илмий-тех-
ник ва инновацион лойиҳалар амалга ошириб 
келинмоқда. Энди қарор билан академияда ки-
берхавфсизликни ҳуқуқий таъминлаш йўнали-
шида магистратура мутахассислиги очилади. 
Бу йўналишда таҳсил олаётган тингловчилар 
амалиёти ҳуқуқ-тартибот органларининг ах-
борот технологиялари соҳасида жиноятларни 
тергов қилиш ва рақамли криминалистика 
бўлинмалари, шу соҳадаги илғор хорижий ту-
зилмаларда ташкил этилади.

Магистратура мутахассислигига қабул 
жараёнида қатор имтиёзлар ҳам белгиланган. 
Хусусан, Рақамли технологиялар вазирлиги 
томонидан белгиланадиган нуфузли халқаро 
IT-сертификатга эга номзодлар танловнинг 
мутахассислик фанлари бўйича “информа-
тика ва ахборот технологиялари” фанидан 
имтиҳон топширишдан озод этилади. Бу эса 
ёшларнинг ахборот технологияларига қизи-
қишини ошириши шубҳасиз.

Кибероламдаги жиноятчилар оддий фи-
рибгарлар эмас, малака ва кўникмага эга 
мутахассислар. Бу соҳада жиноят содир қи-
лиш учун замонавий технологияларни яхши 
ўзлаштирган бўлиш керак. Уларга қарши ку-
рашиш учун эса улардан кўра ақлли ва энг 
асосийси, кучли билимга эга мутахассислар 
тайёрлаш зарур. Мазкур қарор айнан ана шу 
мақсадларга хизмат қилади.

Лутфулла СУВОНОВ,
“Янги Ўзбекистон” мухбири

ШОҲ БОБУР ШАХСИЯТИГА 
ЧИЗГИЛАР

 “Бобур дилбар шахс. Уйғониш даврининг 
типик ҳукмдори. У мард ва тадбиркор одам 
бўлган. Бобур ўта маданиятли ва жозибали 
инсонлар орасида энг етукларидан бири эди. 
У мазҳабпарастлик каби чекланишдан ва му-
таасибликдан йироқ эди”. “Ҳиндистоннинг 
очилиши” ва “Жаҳон тарихига бир назар” ки-
тобларида келтирилган юқоридаги фикрлар 
Заҳириддин Муҳаммад Бобур шахсиятини ёри-
тишда ўзига хос ёндашув, тўғрироғи, Ҳиндис-
тоннинг кўзга кўринган давлат ва жамоат арбо-
би Жавоҳарлал Неру томонидан берилган юксак 
баҳо, десак янглиш бўлмайди. 

Давлат ва ҳокимият бошқарувидаги одилона 
сиёсат, халқ хоҳиш-истакларини ҳисобга ол-
ган ҳолда жамият тараққиёти учун зарур барча 
шарт-шароитларни яратишга астойдил инти-
лиш, қариндош-уруғ, дўст-биродар, яқин ки-
шиларга нисбатан бағрикенглик, меҳр-оқибат, 
қолаверса, фарзанд тарбиясидаги талабчанлик 
Бобур даҳосига хос инсоний хислатларнинг гў-
зал ифодасидир. 

“Бобурнома”ни кўчирган котиб Бобур Мир-
зога хос кўплаб фазилатлар тўғрисида ёзар 
экан, уларнинг қуйидаги 8 тасини алоҳида са-
наб кўрсатади: “Ва маҳолдурким, ул подшоҳи 
қобилнинг яхшиликларини айтган билан ва 
битган билан тугангай. Лекин мукаммал буким, 
секкиз сифати асил анинг зотиға муттасил эди: 
бириси буким, нажҳати (иқболи) баланд эди; ик-
кимчиси, ҳикмати аржуманд (олийҳиммат) эди; 
учимчиси, вилоят олмоғ; тўртумчиси, вилоят 
сахламоғ; бешумчиси, маъмурлуғ (ободлик, 
ободончилик); олтимчиси, рафоҳият (фаровон-
лик, осойишталик) нияти тенгри бандалариға; 
еттимчиси, черик (лашкар)ни кўнгли(ни) қўлға 
олмоқ; секкизимчиси, адолат қилмоқ”.

Бобур бу ҳаётда кўрган, билган ва англаб ет-
ган ҳақиқатларини, тажриба ва кўникмаларини 
ўзи асос солган йирик салтанатнинг тараққиёти 
ва фаровонлиги учун хизмат қилдирди. Ҳинд 
диёрига Мовароуннаҳр ва Хуросондан олиму 
фозиллар, шоиру адиблар, санъат ва маданият 

соҳасида ўз даврининг кўзга кўринган кишила-
рини чорлатиб, уларнинг эркин ижод қилиши, 
ўз билим ва кўникмаларини жамият тараққиё-
тининг турли жабҳаларида амалиётга татбиқ 
этиши учун кенг имкониятлар яратди. Айниқса, 
ижод соҳиблари — шоир, адиб, рассомларга 
 эътибор ва ҳурматнинг натижаси ўлароқ, Ҳин-
дистонда бадиий адабиёт, санъатнинг миниатю-
ра, рассомлик, ҳайкалтарошлик, мусиқа, котиб-
лик каби йўналишлари ривож топди. 

Маънавият ва маърифат ижтимоий ҳаётнинг 
барча жабҳаларини ҳаракатга келтирувчи энг 
асосий қувват манбаидир. Президентимиз нутқ-
ларидан биридаги “Агар жамият ҳаётининг 
танаси иқтисодиёт бўлса, унинг жони, руҳи 
маънавиятдир”, деган сўзи бу мулоҳазалари-
мизни қувватлайди. “Бобурнома”нинг котиби 
Бобур ҳақида маълумот бериб, жумладан, яна 
қуйидагиларни ёзади: “Подшоҳ ҳар доим бир 
неча таъб (адабиёт ва санъат) аҳлларининг суҳ-
батидан узоқлашмасди”. 

Янги Ўзбекистонда миллий ўзлигимизни 
сақлаб қолиш, халқимизнинг онгу тафакку-
рини юксалтириш ва шу орқали мамлакати-
мизни изчил тараққий эттириш учун, аввало, 
адабиёт, маданият ва санъат соҳалари қўллаб-
қувватланаётганини эса Бобур Мирзо каби 
улуғ аждодларимиз бошлаб берган йўлнинг 
давоми дейиш мумкин. Давлатимиз раҳбари 
ташаббуси ва саъй-ҳаракатлари билан барпо 
этилган Адиблар хиёбони, вилоят ва туман-
ларда қад ростлаётган Маънавият хиёбонла-
ри, Ижодкорлар боғи, Санъаткорлар хиёбони, 
ижод мактаблари бу фикрларимизнинг яққол 
далилидир. 

ИСЛОҲОТЛАР ВА 
БУНЁДКОРЛИК ИШЛАРИ

Бобурнинг Ҳиндистонда қатор иқтисодий 
ислоҳотлар ўтказгани “Бобурнома” асарида-
ги маълумотлардан аён бўлади. У, энг аввало, 
солиқ сиёсатини тартибга келтирди. Бобургача 
солиқ йиғиш рожа (ҳоким)ларнинг иши бўлиб, 

ҳар бир рожа солиқлар тури ва миқдорини ўзи-
ча белгилар эди. Бу эса жамиятдаги иқтисодий 
буҳронни кучайтириб, халқни ночор аҳволга 
солар, ижтимоий тенгсизликни янада жадал-
лаштирарди. Шоҳ Бобур даврида адолатли 
солиқ ислоҳотлари ўтказилиб, Ҳиндистонда-
ги барча ҳудудлар учун ягона солиқ сиёсати 
амал қила бошлаган. Шунингдек, бу даврда 
халқаро иқтисодий муносабатларни ривож-
лантириш, бошқа давлатлар билан ўзаро савдо 
алоқаларини мустаҳкамлаш мақсадида хори-
жий савдогарларга қўшимча солиқ имтиёзлари 
тақдим қилинган. Бобур фармони билан қайси 
эътиқодда бўлишидан қатъи назар, барча ки-
шилар тамға солиғидан буткул озод этилган. 
Шунингдек, Бобур ва бобурийлар ҳукмронли-
ги даврида жузъя (ғайридинлардан олинадиган 
солиқ) муайян муддатга тўхтатиб қўйилган. 
Жумладан, буддавий ҳинд ислом динини қабул 
этса, ўз-ўзидан ундан жузъя олинмаган. Агар 
иккиланса, иштибоҳга берилган даври учун, 
аниқроғи, бир қарорга келиш вақти белгила-
ниб, мана шу муддат учун ҳам вақтинча солиқ 
олинмаган (“Заҳириддин Муҳаммад Бобур эн-
циклопедияси”, 2017 йил). Бу тартиб-қоидалар 

Бобур авлодлари томонидан янада такомил-
лаштирилиб, давом эттирилганки, Ҳиндистон 
заминида бобурийлар империясининг гуллаб-
яшнаши ва узоқ яшашига сабаблардан бири 
ҳам шунда эди. 

Бобур Ҳиндистондаги бунёдкорлик ишла-
рига бевосита бошчилик қилди. “Бобурнома”-
дан маълум бўлишича, Ҳиндистонда оқар сув 
йўқлиги деҳқончилик ишларига, атроф-му-
ҳитни ободонлаштиришга, боғ-роғлар барпо 
қилишга халал берарди. Бобур, энг аввало, 
Агра атрофида ариқлар, ҳовузлар қаздириб, бу 
муаммони ҳал қилишга киришади. Асарда шоҳ 
Бобурнинг кўрсатмаси билан айрим ихтиролар 
қилингани қайд этиладики, бу орқали жуда чу-
қур, аммо зинали қудуқлардан чархпалак ор-
қали ўзига хос янгича технология воситасида 
юқорига сув чиқариш имконияти пайдо бўл-
ган. “Бобурнома” муаллифи бу ихтирони энг 
майда деталларигача ғоят аниқлик билан тас-
вирлайди. Бу мураккаб ишни амалга ошириш, 
яъни қудуқ қазиб, унга ер остида чархпалаклар 
ўрнатиш осон кечмаган. Ёмғирли мавсумда 
қазилгани учун лой тупроқ бир неча марта 
ўпирилиб, қудуқ қазувчиларни босиб қолган: 
“Айни пашколда қазимоққа машғул эдилар, 
неча навбат йиқилди, муздурларни бости”. Бу 
машаққатлар эзгу мақсад йўлидаги Мирзо Бо-
бурни сира енга олмаган. У қатъият ва сабот 
билан ҳамиша олға интилган.

Бобур Ҳиндистонга Марказий Осиё меъ-
морчилиги, хусусан, наққошлик, сангтарошлик 
санъатларининг ўзига хос ютуқларини олиб 
кирди, ислом маданиятининг ёрқин ифодаси 
бўлган бинолар пештоқига оят ва ҳадисларни 
дарж этиш, иморатларнинг тарихи — бунёд 
этилган саналарини кўрсатиш айни шу даврлар-
да урфга кирди. 

“Бобурнома”даги бунёдкорлик билан боғ-
лиқ маълумотларни ўқир эканмиз, ўз-ўзидан 
бугунги кунда юртимизда амалга оширилаётган 
ишлар кўз олдимизда гавдаланади. “Обод қиш-
лоқ”, “Обод маҳалла” дастурларининг амалий 
натижаси, “Янги Ўзбекистон” массивлари қад 
ростлаётгани, реновация дастурлари асосида 

шаҳарларда эскирган уйлар ўрнига замонавий 
уй-жойлар қурилаётгани одилона саъй-ҳаракат-
ларнинг оқилона ифодасидир. Пойтахтнинг энг 
сўлим гўшасида бўй кўрсатган Адиблар хиёбо-
ни — юртимиз маънавий ҳаётининг жонли тим-
соли. Қачонлардир шоҳ Ҳусайн Бойқаро ташаб-
буси ва кўмагида, буюк шоир ва мутафаккир 
Алишер Навоий етакчилигида Ҳиротда юзага 
келган барҳаёт адабий муҳит, шубҳасиз, бугун 
Адиблар хиёбони мисолида қайта жонланиб, 
янгича мазмун, ўзгача қиёфа касб этди дейиш 
мумкин. Мамлакатимизнинг сиёсий, ижтимоий, 
маданий тадбирларига гувоҳ бўлаётган “Янги 
Ўзбекистон” мажмуаси эса янги давр шукуҳи, 
оламшумул ислоҳотларнинг амалий ифодасини 
ўзида тўла мужассам қилган. Юртимизда кечган 
Иккинчи Уйғониш даври — Темурийлар Ренес-
сансининг илғор ғоялари Бобур Мирзо шаро-
фати билан Ҳиндистон ўлкасига етиб борган 
экан, бугун жонажон ватанимизда тамал тоши 
қўйилаётган Учинчи Ренессанснинг довруғи 
бутун дунёга ёйилишига шубҳа йўқ. Бунга бар-
ча жабҳаларда имкониятларимиз етарлилигини 
оламшумул ижобий ислоҳотларимиз яққол кўр-
сатиб турибди.

БОБУРИЙЛАР ИМПЕРИЯСИ 
ВА ҚУДРАТЛИ ДАВЛАТЧИЛИК 

АСОСЛАРИ

Бобурнинг давлат бошқаруви, подшоҳ маъ-
навияти ҳақидаги ўзига хос мулоҳазалари, 
айниқса, ўғли Ҳумоюнга ёзган мактубларида 
яққол кўзга ташланади. Бу мактубларда дав-
латчиликка оид ёритилган масалаларни қуйи-
дагича бир неча гуруҳларга бўлиб таснифлаш 
мумкин:

Биринчидан, “Ҳеч қайде подшоҳлик қайди-
ча йўқтур” (Ҳеч бир банд, яъни халқ, жамият 
ва давлат ишларига боғлиқлик подшоҳлик бан-
дича бўлмас). Бобурнинг ёзишича, подшоҳлик 
ёлғизликка, ёлғизлик эса подшоҳликка сира мос 
эмас. Аниқроғи, “Подшоҳлик била ёлғузлук 
рост келмас”.

Иккинчидан, “Гараонжонлиқ била коҳиллиқ 
подшоҳлик била рост келмас” (Бепарволик ва 
сусткашлик билан подшоҳлиқ мувофиқ эмас). 

Учинчидан, “Қопуда келган ишни тақсир 
қилмангиз” (Омадингиз келганида уни бой бе-
риб қўйманг). Ёшлик завқу шиддати кўнгилда 
туғён урар экан, бу фурсатни асло беҳуда иш-
ларга сарф қилмаслик керак. Бобур ўз мактуби-
да ўғиллари Ҳумоюн ва Комронга ана шундай 
насиҳатлар қилади (“Бобурнома”дан).

Тўртинчидан, оилада тўнғич фарзанднинг 
мавқеи ҳам, масъулияти ҳам кичикларидан бир 
бош устун бўлиши муқаррар. Бобур бу борада 
Ҳумоюнга бир қоидани эслатиб ўтади: “Доим 
бир қоида маръий эди (мавжуд эди): олти ҳисса 
сенга бўлса, беш ҳисса Комронға бўлур эди. Ҳа-
миша бу қоидани маърий тутиб, мундин тажовуз 
қилманг” (четга чиқманглар). Яна ининг билан 
яхши маош қилғайсен (уканг билан тотув, иноқ 
яшагайсан). Улуқлар кўтаримлик керак (катталар 
кўтаримли бўлишлари керак), умидим борки, сен 
ҳам яхши ихтилот (муомала) қилғайсен”. “Бо-
бурнома”дан маълум бўладики, ака-ука, қавм-
қариндошлар орасида меҳр-оқибат мустаҳкам 
бўлиши салтанат барқарорлигининг гаровидир. 

Бешинчидан, шоҳликда хат битиш, чиройли 
имлода хатосиз ёзиш ва синчковлик билан уни 
қайта таҳрир қилиш ҳам муҳимдир. “Хатингни 
худ ташвиш била (қийинчилик билан) ўқуса бў-
ладур, — деб ёзади Бобур ўғлига, — вале асру 
муғлақдур (жуда ҳам тушунарсиз)”. Бобур Ҳу-
моюнга хат ёзганда ҳамма учун тушунарли бўл-
ган сўзларни қўллашни, содда ва равон тилда, 
ўқишга осон қилиб ёзишини тавсия этади: “Та-
каллуф қилай дейсен (жимжимадор сўзларни 
битмоқчи бўласан), ул жиҳатдин муғлақ бўла-
дур. Бундан нари (кейин) бетакаллуф ва равшан 
ва пок алфоз била бити (аниқ ва равшан сўзлар 
билан ёз): ҳам санга ташвиши озроқ бўлур ва 
ҳам ўқуғучиға”.

Олтинчидан, бирор ишни бошлашдан олдин 
донишманд, закий ва тадбирли беклар билан 
ўзаро маслаҳатлашиб, уларнинг сўзларига амал 
қилиш лозим: “Яна улуқ иш устига борасен, иш 
кўрган, рай ва тадбирлиқ беклар била кенгашиб, 
аларнинг сўзи била амал қилғайсен”.

Еттинчидан, мамлакатни идора қилаётган 
инсон ҳамиша одамлар орасида, халқ билан 
ҳамнафас бўлиши керак: “Хилватнишинлиқни 
(хилватда, яъни ёлғиз ўтиришни) ва эл била кам 
ихтилотлиқни (узоқлашишни) бартараф қилғил. 
Кунда икки навбат инингни (укангни) ва бек-
ларни ихтиёрларига қўймай, қошингға чарлаб, 

ҳар маслаҳат бўлса кенгашиб, бу давлатхоҳлар 
(хайрихоҳ кишилар)нинг иттифоқи била ҳар 
сўз унга қарор бергайсен (ишларингни амалга 
оширгайсан)”.

Саккизинчидан, ишнинг кўзини биладиган, 
ҳар бир топшириқни ўз вақти ва ўрнида бажа-
радиган тадбирли кишиларни ўз атрофига жам-
лаш ва уларнинг кўрсатмаларига амал қилиш 
салтанатнинг таянч устунларидан биридир. 
Бобурнинг Ҳумоюнга султон Вайс тўғрисида 
айтганлари фикримизни янада аниқлаштиради: 
“Яна яхши борибсен (Яхши иш қилибсан), сул-
тон Вайснинг кўнглини олибсен, ани қошингға 
келтуруб, анинг райъи (маслаҳати) била амал 
қилғайсенким, иш билур кишидур”.

Тўққизинчидан, “Черикни яхши йиғиб юр-
гайсен” (Лашкарни ҳар доим уюшқоқликда, 
тартибли ва жанговар ҳолатга шай қилиб сақ-
лагайсан).

Ўнинчидан, “Худ ўғри била қароқчини ман 
қилғил, ораға тушган сулҳ ишини урмасун” (ўғ-
рилик ва тиланчиликка йўл бермагин, токи улар 
салтанатда юзага келган тинчликка рахна сол-
масинлар) (“Бобурнома”дан).

Бобур вилоят ҳокимларида ҳам ўз бошқару-
видаги ҳудудлар бўйича ваколатлар бўлишини 
ёқлайди. Унингча, бир вилоятда етти-саккиз 
бошқарувчи бўлса, бу ерда тартиб ва ободонлик 
бўлмайди, бошқарув тизими издан чиқади. Ко-
булда шундай бир вазият юзага келадики, шоҳ 
оиласидан бўлган кишилар тайин этилган ҳо-
кимнинг ишларига аралаша бошлайди, унинг 
фармону қарорларига бўйсунмай, ҳокимга таъ-
сир кўрсатмоқчи бўлади. Шу сабаб Бобур опаси 
ва аёлларини Кобулдан ўз ҳузурига, Ҳиндистон-
га чақиртириб олганини айтади: “Охир хотир 
мунга қарро топтиким, етти-саккиз ҳоким бир 
вилоятта бўлса, не тавр марбут ва мазбут бўл-
ғусудур. Бу важҳдин эгачимни ва ҳарамларни 
Ҳиндустонга тиладим” .

Шу тариқа шоҳ Бобур авлодларига давлат 
бошқаруви ҳақида қатор насиҳату кўрсатмалар 
берадики, булар билан танишгандан кейин ҳам 
юрт парокандаликка, таназзулга, қашшоқлик-
ка юз тутса, бу давлат бошқарувидагиларнинг 
айби билан бўлади, деган қатъий хулосасини 
“Бобурнома”да баён қилади.

Бугунги кунда Ўзбекистонда бошқарув 
сиёсати “давлат — инсон учун”, “инсон — жа-
мият — давлат” тамойиллари асосида ташкил 
этилаётгани, энг аввало, инсон, унинг ҳақ-ҳу-
қуқлари, бахту саодати барча давлат органлари 
фаолиятининг энг устувор мақсади этиб белги-
лангани, ҳамма нарса инсон ва унинг ўз ҳаёти-
дан мамнунлигини таъминлашга қаратилгани 
Бобур Мирзо каби улуғ аждодларимиз бошла-
ган буюк давлатчилик сиёсатининг янги шакл 
ва мазмундаги ўзига хос кўриниши, десак сира 
хато бўлмайди. Хусусан, Президент ҳузурида 
Давлат хизматини ривожлантириш агентлиги 
ташкил топгани, вилоят ва туманларда Давлат 
хизматлари марказлари фаолият юритаётгани, 
Ягона интерактив давлат хизматлари электрон 
портали орқали жамиятнинг турли табақа ва 
соҳа вакиллари муаммолари тез ва осон ҳал 
этилаётгани каби кўплаб ўзгаришлар фикримиз 
далилидир. 

Маҳаллаларда тадбиркорликни ривожлан-
тириш, аҳоли бандлигини таъминлаш ва кам-
бағалликни қисқартириш масалалари бўйича 
туман (шаҳар) ҳокимлари ёрдамчилари лавози-
ми жорий этилгани эса халқ манфаатлари дав-
латимиз сиёсатининг бош масаласи сифатида 
давлатчилигимиз тарихида янги саҳифа очди. 

Шу маънода, Бобур шахси, саркардалик 
фаолиятининг ёрқин қирралари, ҳокимият 
бошқаруви ҳақидаги амалий кўрсатмала-
ри ва бунёдкорлик ғояларини ўрганиш, кенг 
тарғиб этиш ва ҳаётга жорий қилиш алоҳида 
аҳамиятга эга. Ўзбек давлатчилиги тарихида, 
маданиятимиз ва маънавиятимиз ривожида 
алоҳида ўрин тутган етук сиймоларнинг эзгу 
ишлари, улуғвор фазилатларини ёш авлод-
нинг руҳиятига, фикр дунёсига теран сингди-
риш эса ўз олдимизга қўйган улкан марралар 
сари дадил қадам босишимизда маънавий 
асос бўлиб хизмат қилиши аниқ. Буюк аж-
додларимизнинг ибратли ҳаёт йўлидан ўрнак 
олиб, ҳозирда кечаётган ислоҳотларга жадал 
киришиш келажакка ишончимизни оширади, 
буюк мақсадларимиз рўёбини кўриш истаги-
ни янада қатъийлаштиради.

Мақсуд АСАДОВ,
филология фанлари доктори, 

профессор

Бошланиши 1-бетда

Заµириддин Муµаммад Бобур таваллудининг 542 йиллиги

ДАВР ВА ЗАМОН НАФАСИ

Заҳириддин Муҳаммад Бобурнинг ҳукмдор-
лик йиллари — XV асрнинг иккинчи ярми — 
XVI аср бошлари Мовароуннаҳр ва Хуросонда 
сиёсий, ижтимоий, иқтисодий таназзул чуқур-
лаша бошлаган, Амир Темур тиклаган буюк им-
перия инқирозга юз тутаётган мураккаб даврга 
тўғри келди. Айтиш мумкинки, Шарқ Уйғониш 
даврининг II босқичи — Темурийлар Ренессан-
сига хос барча ижобий хусусиятлар, хусусан, 
адабиёт, санъат ва маданиятга эътибор, бунёд-
корлик ва ободончилик ишларидаги фаоллик, 
қолаверса, давлатчиликдаги етакчи ғояларни 
давом эттиришга бўлган кучли эҳтиёж ва масъ-
улият ҳисси Бобур феномени ҳақида янада ёр-
қинроқ тасаввур уйғотади. 12 ёшидаёқ давлат 
бошқаруви, халқ ҳимоясига киришиб, сиёсий 
майдонга дадил қадам босди. Тарихда “Балдаи 
маҳфуза”, яъни ҳимояланган, енгилмас шаҳар 
номини олган, XV асрда маънавият ва маърифат 
ўчоғи саналган “жаҳон сайқали” Самарқандни 
ёш эканига қарамай, икки маротаба қўлга кири-
тишга муяссар бўлгани етук саркардалик хис-
латларини намоён этса, элу халқнинг ишончи, 
муҳаббатини қозониб, хайру саховат, адолату 
ҳамиятда ўз даври ҳукмдорлари орасида яққол 
ажралиб туриши асрлар ўтса-да, Бобур Мирзо-
нинг инсоний фазилатларига ошуфталигимизни 
орттираверади. 

Аслида, Бобурнинг мураккаб ва таҳликали 
бир вазиятда ҳукмдорлик тожини кийиши шун-
чаки тасодиф эмас. Чунки муайян ижтимоий, 
сиёсий эҳтиёж туфайли халқнинг асл фарзанд-
лари тарих саҳнасига чиқади. Макон, вақт ва 
шароит талаби билан уларнинг чекига мавжуд, 
аммо эскирган тамойилларни янгилаш, бир қа-
дар турғунлашган тартибларни буткул ўзгарти-
риб, мутлақо янгича — ҳаёт билан ҳамнафас ил-
ғор ғояларни жамият онгу шуурига сингдириш 
масъулияти тушади. Ватанимизда 2016 йилдан 
кейин барча соҳаларга кириб келган янгиланиш 
ва эркинлик руҳи, шиддат ва шижоат кайфияти, 
“Инсон қадри учун” тамойили асосида юрт фа-
ровонлиги, миллат равнақи ва халқ манфаатла-
рини кўзлаб амалга оширилаётган ислоҳотлар 
ҳам ана шу ҳақиқатнинг қатъий тасдиғидир.

Бугун янги Ўзбекистон ғояси, Учинчи Ренес-
санс пойдеворини бунёд этишга қаратилган ама-
лий ишлар, 2016-2020 йилларга мўлжалланган 
Янги Ўзбекистон тараққиёт стратегиясининг 
ҳаётга татбиқ этилгани, “Ўзбекистон — 2030” 
стратегияси жадаллик билан амалга ошири-
лаётгани аниқ мақсад йўлидаги ўктам қадамлар 
нишонаси, албатта. Халқаро майдонда ўз мав-
қеини кундан кунга мустаҳкамлаб бораётган 
мамлакатимиз кўплаб давлатлар билан ўзаро ви-
засиз режим асосида бориш-келиш имконияти 
кескин кенгайди. 

Ижтимоий ҳимояга муҳтож аҳолини мақ-
садли ва манзилли тарзда қўллаб-қувватлаш, ўз 
имкониятларини юзага чиқаришда маънавий ва 
моддий кўмак бериш тартиби самарали тарзда 
амалга оширилмоқда. Янги Ўзбекистонда сўз 
эркинлиги қадрият даражасида юксалди, шахс 
ҳуқуқлари ва унинг дахлсизлиги қонунан ка-
фолатландики, биргина “қора рўйхат”ларнинг 
бекор қилингани бу йўлдаги саъй-ҳаракатларга 
мисол бўлади. Қолаверса, маърифатли жамият 
тамойили асосида хусусий мактабгача таълим 
ташкилотлари, мактаблар, олий таълим муас-
сасалари фаолияти кенг йўлга қўйилгани, хори-
жий олий таълим муассасалари билан ҳамкор-
ликдаги қўшма таълим лойиҳалари юртимизда 
юз бераётган ижобий ислоҳотларнинг ўрнак бў-
ларли тимсолидир. 


